
ايكي ليك و ثنويتّ اينامي، انسانين ميفيك، اسطوره وي دوشونجه سي اوزره 
سيرالانميش بير اينام دير. گئجه ـ گوندوز كيمي مادي شكيلده گؤرونن طبيعي 
يا تز ـ آنتي تز، خير ـ شرّ كيمي علمي و اخلاقي ايكي ليكلر، بو  ايكي  ليك، 
اينامين يارانيشيندا اولدوقجا تاثير بوراخميشلار. اونون آرخاسينجا دا،  جامعه ده 
يارانان انقلاب، ضد انقلاب كيمي ايكي ليكلرده، توپلوملارين چوخوندا، اوزه 
چيخا بيلميشلر. دئمك عيني بير واقعيت دن قيدالانان بير ذهن، يئنه عين ده تاثير 
بئله بير چرچيوه يه   ـ وئري ياراتميشدير،  بوراخميش، اؤنملي بير تعامل و آل 
قويموش.  ايز  عينيت ده  ذهنيت،  كيمي  ايكي ليك  يارانان  عين دن  دا  ايناناندا 
بير  بئله  بيلميشدير.  گؤستره  اؤزونو  ده،  واقعيتلرده  كيمي  آدلاري  جغرافيا 
ـ  يا آغ  و  پيس روح  ـ  يارديمچي روح  يا  و  بدبخت  ـ  آدلاردا، خوش بخت 
ايكي ليك  اؤنجه،  اوندان  لاكن  اولار.  گؤسترمك  ايكي ليكلري  كيمي  قارا 
فيكرينين ان اؤنملي و اسكي اسطوره لرينين بيرينه، يعني زرواني گئرييه، اؤتري 

بير باخيش گر كلي گؤرونور. 
تانري سيدير.  زمان  و  بخت  زروان،  زرواني گئري ده،  كيمي،  بيلديگيميز 
ايسه  بيريسي  او  اهورامزدا،  بيري  ياراديجي نين  ايكي  اولان  صادر  اوندان 
اهريمن دير. بو ايكي ياراديجي ايسه، اؤز نيرولارين ياراتميش، بير  ـ بيري ايله 
ده، هميشه ليك بير دؤيوشه وار اولموشلار. بو دؤيوش و مبارزه ده، ياخشي 
اهريمن  دا،  نيرولار  و  يارديمچيلاري،  پيس روح  اهورامزدا  نيرولار،   و  روح 
باغلي،  ايله  اسطوره  بير  بئله  لاكن،  ائتميشلر.  چيخيش  كيمي  كؤمكچيلري 
اؤز  ميترا،  كيمي،  گؤرونن  ده  ميترائيسم  يارانميشدير.  ده  اسطوره  بير  آيري 
قيلينج و قاپاني  ايله اهورامزدا ايله اهريمن آراسيندا ظاهر اولوب، تا عدالتي بو 
ايكي تانرينين اورتاسيندا قورا بيلسين. دئمك بير عمومي باخيشلا دا، بوتون 
بير آزي گؤيده،  اونلارين  بيليريك.  اوچ مكاندا گؤره  نيرولاري  و  بو روح 
بير آزي فضا و ايشيق دونيادا، بير آزي دا قارانليق دونيادا چاليشماقداديرلار. 

ايكي ليكلرين ايزي، جغرافيا آدلاريندا
                                                           صمد چايلي

ايزي،  بو روح آدلارينين  بوتون  اويغون اولان موضوع،  يازيميزا  بيزيم  لاكن، 
جغرافيا آدلارينداكي نشانه لردير. اونا گؤره ده جغرافيا آدلاريندا اولان بير پارا 

اسطوره وي آدلار اولا بيلر كي، اسطوره چرچيوه لرينده يارانا بيلسينلر. 
منجه بئله بير آدلارين بير نئچه سينه توخونماق يئي دوشر:

و   )169 چهره-  )چند  قورويان  روحونو  قادين  و  خانيم   :)Mama( ماما  1ـ 
ياراديجي )روستا ـ 522( معناسيندا اولار ايكن، »ممه« شكلينده ده دانيشيليب، 
يا  يا داي ممه )داي  يا ممه قان )ياراديجي ماما(، داي ماما  يازييا گلير. ماماقان 
خود آت روحو(، ماماشير يا ممه شير )ماما ايشيغي(، مامان )ماما يئري( كيمي 
شهر و كند آدلاري اؤز آد تركيبلرينده، ماما سؤزوندن فايدالانميشلار. اوندان 
ساوايي، مامان سؤزو هم قيز آدلاريندان،  هم ده آنالاري چاغيرماق اوچون ايشه 

آپاريلميش و گؤزل معناسيندادير. 
2ـ ننه )Nənə(: نانا شكلينده ده ايشلنن بو سؤز، سومر جامعه سينده »آي تانري« 
معناسيندا ايشلنميشدير )لو دينگراي ـ 108(، اردبيل شهرينين ياخينليغيندا كي 
ننه كران كند آدي بو آددان استفاده ائتميشدير. اوندان ساوايي، ننه قيز كيمي بكر 

دوغوشا اشاره ائدن قيز آدي دا، ننه  سؤزو ايله باغلي سؤزدور. 
يوخاريلاريندا  كليبرين  سؤز،  بو  گلن  ناغيليندا  گيل گميش   :)Ütü( اوتو   -3
اولان اوتو كندي، آديندا دا گؤرونمكده دير. سومر و بابل تمدن لرينده،  بيتكي 
ايشه  معناسيندا  يارديمي  چوبان  تانريسي،  عدالت  تانريسي،  گونش  الهه سي، 

آپاريلان بو سؤز )هويت ـ 122( اسكي سؤزلر سيراسيندادير. 
4ـ آي )Ay(: تانري معناسي داشييان بو سؤز )سوي ـ 33(، گيل گميش ناغيليندا 
آيا )Aya( شكلينده  ايشلنميش، »شمِس«ين )Şəmes( سئوگيليسي دير )گيل ـ 
18(، آي،  سؤزو چوخلو جغرافيا آدلاريندا،  گليمشدير. او جمله دن، چاراويماق 
بؤلگه سينده آخان آي دوغموش )آي دان يارانميش( چايي، ساراي )ياراديجي 
هوم(  )ياراديجي  هوماي  كندي،  تپه(  ـ  داغ  )ياراديجي  آيقير  كندي،  ايشيق( 

كندي، بو سيرا آدلاريندانديرلار. 
آدي،  كندينين  آشان  اولان  كندلريندن  شهرستاني  مراغا   :)Aşan( آشان  5ـ 
بيتكي و دنه الهه سي معناسيندادير )سوي ـ 33(،  ائشان )Eşan( كيمي ده ايشلنن 

بو سؤز،  عيني حالدا بير يئردن آشان و ائش يئري آنلاميندا دا اولا بيلر. 



آذربايجان ائل بيليمي        59- جو سايي، آبان 92             

4

            )279 ـ  چهره  )چند  معناسيندادير  الهه سي  دوغان  و  بويلو   :)Daya( دايا  ـ   6
اوشاقلاري  و  دئييليب  ده  كيمي  دايه  سؤز،   بو  آپاريلان  ايشه  شكلينده  تايا 
قورويان معناسيندادير )سوي ـ 42( دايا سؤزون،  دايان كند آديندا نظرده آلاندا 

دايا يئري و مكاني معناسي،  بو آدين بير معناسي اولا بيلر. 
معناسي،   سؤزونون  اوماي  ايشلنن  ده  شكلينده  ماي   :)Umay( اوماي  7ـ 
باغلي جغرافيا آدلارينين  بو سؤزله   )49 ـ  )سوي  الهه دير  قورويان  اوشاقلاري 
بو  آدلاري  شهر  و  كند  آنا(  )ماي  مايانا  يئري(  )ماي  مايان  چوخدور،  سايي 

آدلاردانديرلار. 
بو  اولان  معناسيندا   )65 ـ  )پژوهش  قوروقچوسو  سورو    :)Güş( گوش  ـ   8
 )Bozguş( بوْزگوش  سؤز،  بو  اولور.  تلفظ  كيمي،  قوش  هردن ده  سؤز،  
اوزه  معناسيني  تانري«  ايكن، داغين »سورو قوروقچوسو  داغي نين آديندا گلر 
آديندا  كند   )vərgüş( ورگوش  سؤزو،  گوش  ساوايي،  اوندان  چكميشدير. 
كند،  بو  اولان  معناسيندا  يؤنو  و  قولو  قوروقچوسو  سورو  گؤرونمكده دير.  دا 
بوزگوش داغي نين اتك كندلريندندير. بو كند آدينين دا، ترس شكلي، يعني 

گوش ور )güşvər( آذربايجان قيز آدلاريندان دير. 
9- هوم )Hum(: بيتكي ايله قوربانليق تانريسي )فرهنگ خياوي( معناسيندادير. 
چوخلو هوماي )هوم ياراديجي( كند آدلاري ايله باغلي بو آد، هوم شود )هوم 

گونشي( كند آديندا دا گؤرونمكده دير. 
10- يام )yam(: قوروقچو و گؤزتچي معناسيندا گلميشدير. )سوي ـ 698( بو 

آد، يام و يامچي آوادانليق آدلاريندا گؤزه چارپير.
تانينان  رام )Ram( اسطوره وي »واي« روحو،  ايكي نئجه ليك و كيفيتّله  11 ـ 
روح آدي دير. بير ياخشي واي، او بيري پيس واي آدلاري ايله بللنن بو روح 
بيلميشلر. رام سؤزو همان  قويا  نشانه لريني، جغرافيا آدلاريندا دا  اؤز  آدلاري، 
ياخشي واي دئمكدير. )آئين ـ 213( بو سؤز، زمهرير كندينين رامانا يوردوندا، 

هابئله بايرام )باي + رام( كند آديندا ايشه آپاريلميشدير. 
12ـ داي )Day(: اساطير دنياسي نين، دوغوش الهه سي )چند چهره( دئمك دير. 
بو سؤز، داي ممه، دايلار كند آدلاريندا ايشلنميشدير. داي سؤزو، بيرده ايكي 

ياشلي آت معناسيندادير. 

13ـ آز )Az(: آس شكلينده،  آسلان معناسيني داشييان آز كلمه سي، اسطوره وي 
دئو آديني بللنديرير )طلوع ـ 374( بو سؤز آزقان،  باراز، شيراز، كند آدلاريندا 

ايشه آپاريلسادا، شيراز شهر آديندا دا گؤرونمكده دير.
 اوندان ساوايي گول تكين كتيبه لرينده ده آز سؤزوندن استفاده اولونموشدور. 

كتيبه ده بئله بير يازي وار: 
آز گلدي آز يئرينده اوتراق ائيله دي )قيزيل كتاب(. هابئله آراز چايي آديندا دا 

آز كلمه سي گؤزه چارپير. 
14ـ دئو )Dev(: دئو يا دئوه )طلوع ـ 189(، افسانه وي هوندور بير موجود كيمي 
دوشونولموشدور. بو سؤز دؤو )Döv( شكلينده،  ماراغا كند آدلارينين بيريني 
ياراتميشدير. اوندان ساوايي، ديوان دره شهر آدي، هابئله هفت ديوان كند آدي 
و دئوقالاسي آدلي قالا آدي،  اؤز تركيبلرينده، دئو كلمه سيندن فايدالانميشلار. 
اولورلار  حساب  موجودلاردان  ياراتميش  اهريمن  تاران لار،   :)Tar( تار  15ـ 
تاران،  مشكين ده  آدلاري چوخدور.  يورد  يئرـ  باغلي  آدلا  بو   )416 ـ  )طلوع 
كند  تاريم،  زنگان دا  تاركلان،  كليبرده  تارناب،  ميانادا  تارقولو،  هئشتري ده 
اؤز  سؤز،  بو  ايشلنن  ده  شكلينده  تر  سيراسينداديرلار.  آدلار  بئله  آدلاري، 
دا  آدلاريندا  كند  ترخانلار،  هئشتري نين  ترخران،   »ورزقان«ين  نشانه سيني، 
قويموشدور. بونو دا دئملي اولورام كي، تار سؤزونون بير معناسي  دا، داغلاردا 

قالان قار دئمكدير. 
ساواش  ايكن،  اولار  بيري  دئولرين  اولان  اسطوره ده   :)İndir( ايندير  16ـ 
گلرسه ده،   آديندا  دره سي نين  ايندير  باي  سؤز  بو   )224 ـ  )طلوع  تانريسيدير. 
آنجاق همن دره نين آدي باييندير يا خود باياندير كيمي ده دئييلر. اوندا دا »درين 

بايان يئري« يا »درين بان يئري« معناسيني بو آدا وئرمك اولار. 
بير  آدي دير.  شاهمرسي(  )فرهنگ  دئو  بير  كيچيك   :)Süluk( سولوك  17ـ 
يئري  سو  دوشنده،   شكلينه  سولوك  سؤزجوك  بو  اولان  آدي  كند  و  بؤلگه 

اولان بير شئيه ده دئمك اولار. 
18ـ ساوول )Savul(: اسطوره وي دئو آدلارينداندير )طلوع ـ 122(. ياساوول 
اردبيل  ده  هم  آدي،   بيرينين  كندلرينين  هئشتري  هم  بو سؤز  ايشلنن  شكلينده 

شهرينين اورتالاريندا بير يئر آديدير. 

19ـ ورن )Vərən(: شكاك دئو آدلارينين بيريدير )طلوع ـ 378( ورن سؤزو، 
ميانانين ورن كئش، مياندابين قره وئرن كند آدلاريندا گؤزه دَيير. 

ـ  )شمن  آناخاي دير  آدي  دئو  گؤزلو  بير  بوريات لارين   :)Xay( خاي  ـ   20
معناسيندادير.                آرام  و  ساكيت  خاي،  يعني  تركيبي،  ايكينجي  سؤزون  بو   )89

خاي واژه سين خايفانا و خايلار كند آدلاريندا گؤرمك اولور. 
21ـ ناگيس )Nagis(: اسطوره وي ديو آدلارينين بيريدير )طلوع ـ 122( بو آد 
ايكن، هئشتري نين نرگيس آوا كند آديندا  يا نرگيس شكلينه دوشر  نارگيس 

گلميشدير. 
ايركاللا دير  آدي  تانري  يئر آلتي  ناغيلينداكي  گيل گميش   :)Kalla( كاللا  22ـ 
)گيل ـ 18( بو آدين ايكينجي تركيبي، يعني كاللا، كليبر و اهر هنده ورلرينده 

كي نئچه كندين آديدير.
23- آجي )Acı(: آجي يا آژي، اسطوره ده اولان دئو آدي دير. )ايران ـ 27( 
آجي   )173 ـ  )سوي  »مرحمت«دير  معناسي  اولان  لغت ده  سؤزونون  آجي 

واژه سي، آجي چاي آديندا گؤزه چارپير.
اونو  ده  اونا گؤره  ايله دير.  اود  ايشي  دميرچي نين   :)Dəmirçi( دميرچي  ـ   24
اهريمن موجودلاريندان بيلميشلر )شمن ـ 688( بو آدي نئچه ـ نئچه كندده او 
جمله دن: سراب، مليك كندي، كليبر، هئشتري، ميانا بؤلگه لرينده كي كندلرده، 

گؤسترمكده دير. 
25 ـ گالا )Gala(: سومرده كي بؤيوك دئو آدي دير )لو دينگراي ـ 50( بو سؤز 

قالا كيمي دئييلنده چوخلو كند، قالا، دره و... آدلاريندا گؤزه دَيير. 
ائشمه )Eşmə(: دئو آدلاريندان دير )ابليس ـ 81( بو آد، ماراغا دا كي  26 ـ 

ائشمه كند آدينين عيني دير. 
بو سؤزو  ـ 84(  )ابليس  همان شيطان دير  )Semayel(: سئمايل  سئمايئل  ـ   27

اسماعيل كند آديندا گؤره بيليريك.
28 ـ اين )İn(: هم قارانليق ايله شرّ روحو )سوي ـ 219(، هم ده يئرين خانيم 
داغ  ائينالي  بو سؤز،  ايشلنن  ائين شكلينده  دئمكدير.  ـ 107(  )هويت  تانريسي 
آدينين،   دره  باي ايندير  كي  بيرده  دَيير.  گؤزه  آديندا،  كند  ائين آوار  آديندا، 

تركيبينده گؤرونور. 

اؤزن  قيزيل  خياوي(  )فرهنگ  آدي دير  روح  بير  سؤزو،   اؤز   :)Öz( اؤز  ـ   29
چايي آديندا گؤرونن بو آد، ماراق دوغورور. 

30 ـ اور )Ur(: دشمن روحو دئمكدير )شمن ـ 356( سهند سلسله  داغلاريندان 
اولان اورياد داشي داغي، اور سؤزوندن يارانميشدير. 

سؤز،  بو   )44 ـ  )سوي  معناسيندادير  روح  ياراديجي   :)Saqay( ساقاي  ـ   31
اهرين ساقاي كند آديني دا ياراتميشدير. 

ـ 51( شبسترين روداقاي  ايستر، روح آدي دير )سوي  )Qay(: خير  قاي  ـ   32
بؤلگه  آدي، بوآددان فايدالانميشدير.

33 ـ كوت )Küt(: كوت روح آدلارينين بيري دير )شمن ـ 323( بو روح آديني 
كند  كوتلر  آذرشهرين  ايله  كليبر  يا  و  كندينده  كوت كندي  بوستان آوانين 

آدلاريندا گؤرمك اولور. 
34 ـ سوفيا )Sufiya(: خانيم تانريلاريندان دير )هويت ـ 120( بو اسطوره وي آد، 

سوفيان شهر آديندا گؤزه دَيير. 
35 ـ كي )Ki(: سومرلرين خانيم تانريلاريندان دير )لو دينگراي ـ 38( بو آدي 
آديندا  كند  كيار،  كليبرين  هابئله  آديندا،  كند  كيوي  شهرستاني نين  هئريس 

گؤره بيليريك. 
روحودور  اؤلولر  آباسي،  اولان  روحلاردان  آلتي  يئر   :)Abasi( آباسي  ـ   36

)شمن ـ 323( بو آد قره چيمن بؤلگه آدلارينين بيري دير. 
قارا  ده  هم  معين(  )فرهنگ  اولان  موجودي  دنياسي  وهم   :)Cin( جين  37ـ  
بو  اولان  اوسته  آدلاري  يورد  ـ  يئر  چوخلو  آرين(  )فرهنگ  آدي دير  روح 
آد، ائينالي داغيندا جين كؤهولو، ميانداب دا اولان جين قره كند آدي اوسته 

گؤرونمكده دير. 
بيري پيس روح و دئو  – پري )Pəri(: پري ايكي صفتلي روح آدي دير.   38
و  پري  هئشترينين  پريلردير.  ياخشي، گؤزل  ايسه  بيريسي  او  معين(،  )فرهنگ 

اهرين پري خان كندلري، بو آددان فايدالانميشديلار. 
ياخشي هم ده  بو آد،  هم  بير روح دئمكدير،  )Bəxt(: بخت آدي  بخت  39ـ 
پيس صفتلري ايله تانينميشيدير. اونا گؤره ده، خوشبخت،  بدبخت دئينده،  ايكي 
بخت و شانس ايله زمانا اشاره اولونور، كليبرين بختيارلي كند آدي بو سؤزدن 

استفاده ائتميشدير. 

»واي«يي  اؤلوم  تانيناندا  ايله  صفتي  واي  پيس  روحو  واي،   :)Vay( واي  40ـ 
دئمكدير )هويت ـ 278( ايكينجي واي ايسه، ياخشي واي صفتي ايله تانينير. بو 
واي،  رام آدي ايله ده مشخص اولور )آئين ـ 213( شبستر ايله كليبرين وايقان،  
هابئله هسه نو مئشه سي نين وايان كند آدلاريندا،  واي سؤزو ايشه آپاريلميشدير. 
41 ـ ميس )Mis(: اسطوره ده اولان پيمان تانريسي ميس آديله تانينير )جستار( 
ميثره،  ميسره و يا ميترا كيمي ده ايشلنن بو سؤز،  اهرين برميس كند آديندا گؤزه 

دَيير. 
اولاراق،    )134 ـ  )طلوع  تانريسي  خانيم  سولارين   :)Anahita( آناهيتا  ـ   42
ميترانين تايي دير. بو خانيم تانريسي نين يونولموش هيكل و مجسمه سي،  سرئيين 
»قيز«  كي،  اولسون  صفتلر  وئريلن  آناهيتايا  اثرلريندن دير.  اؤنملي  شهرينين 
اونون  ده  هم  ميترا،  هم  آديندا،  كند  قيزقاپان  صفتلردير.  ائدن  احتوا  سؤزونو 
عدالت ابزاري، يعني قاپان،  ياد اولموشدور. قيز سؤزو، چوخلو قيز قالاسي، قيز 

كؤرپوسو قيز كؤهرلو،  آدلاريندا دا  گؤرونمكده دير. 

قايناقلار:
1ـ چنده چهره كليدي در اساطير گاهشماري ايران، آنا مراسنوا لسكا، انتشارات 

ورجاوند، ترجمه ژاله متحدين، تهران 1382، چاپ اول
2ـ جستاري در باره مهر و ناهيد. محمد مقدم، انتشارات هيرمند، تهران، 1380، 

چاپ اول
3ـ فرهنگ اسامي روستاهاي آذربايجان شرقي. صمد چايلي، نشر اختر، 1387، 

چاپ اول
4ـ هويت زن ايراني. مهرانگيز كار و شهلا لاهيجي، نشر روشنگران و مطالعات 

زنان،  تهران، چاپ اول
انتشارات  جيب،  سوزان  ترجمه  جيغ،  علميه  معزز  سومري.  دينگراي  لو  5ـ 

كاروان، تهران، 
تهران،  جاجرومي،  انتشارات  منشي زاده،  داود  كوشش  به  گميش،  گيل  6ـ 

1378، تهران،  چاپ اول
سيداوف،  ميرعلي  دوشونركن.  كؤكلرين  سؤي  خالقي نين  آذربايجان  7ـ 

كؤچورن رحيم شاوانلي، نشر اختر، تبريز 1384، چاپ اول



         
    9

2 
ن 

آبا
ي، 

ساي
جو 

 -5
9 

   
   

ي 
يم

بيل
ل 

ن ائ
جا

باي
ذر

آ

9

8 ـ پژوهشي نو در ميتراپرستي، ديويد اولانسي،  ترجمه مريم اميني، نشر چشمه، 
تهران 1380، چاپ اول

ناشر  طحان شيزري،  باقر  كؤچورن  اؤزدك،  رفيق  كتابي،  قيزيل  توركون  9ـ 
كؤچورن، 1372، چاپ اول

10ـ طلوع و غروب زرتشتي گري، آر. سي. زنر، ترجمه تيمور قادري، انتشارات 
فكر روز، تهران 1375، چاپ اول

11ـ شمنيسم،  ميرچا الياده، مترجم محمد كاظم مهاجري، انتشارات اديان، قم 
1387، چاپ اول

12ـ اساطير ايران، آلبرت جوزف كارتري، ترجمه احمد طباطبايي،  نشر علمي- 
فرهنگي، تهران 1383، چاپ دوم

13ـ فرهنگ تاريخي ـ تطبيقي، روشن خياوي، انتشارات بخشايش، قم 1383 ، 
چاپ اول، جلد اول

14ـ فرهنگ آرين،  حسن بيَ  هادي، ناشر مؤلف، تبريز 1382، چاپ اول
اول،  1381، چاپ  آدنا،  نشر  عليزاده،   عزيز اله  معين، گردآوري  فرهنگ  15ـ 

جلد اول

لهجه بيليمی و ديل خريطه لری
»ائرول كايرا«

چئويرن: سوسن نواده ي رضي

لهجه بيليمينده آراشديرما يؤنتملری
                                                                                       بؤلوم -2

 لهجه بيليمی آراشديرمالاريندا يؤنتم مؤوضوعونا گلينجه، عموما ايكی يؤنتمين 
اويغولانديغينی گؤروروك:

1 - لهجه توصيفی
2 - ديل خريطه لری

1-لهجه توصيفی
يا  و  ديلين  قونوسو  سؤز  آلينير.  اله  آچيدان  تاريخی  مؤوضوع،  يؤنتمده  بو 
كئچيرديگی  ديلين  ايشلديلرك،  دوغرو  گئرييه  گئديشی  تكامل  لهجه نين 
آشاماسينداكی  اؤنجه كی  ديلين  چاليشير.  آچيقلاماغا  آشاما  آشاما-  تكاملو 
)مرحله سينده كی( بير حرف و يا كؤكوندن باشلاياراق، او ديلين تاثير آلميش 
اينجه لنير.  دوروملار  دَييشيك  لهجه لرين سرگيله ديگی  يا  و  لهجه نی  اولدوغو 
اؤرنك اولاراق فرانسيزجانی اله آلاليم. فرانسيزجا نئولاتين ديلی اولدوغوندان، 
گئرييه دوغرو گئديلرك، اؤزلليكله ده لاتينجه نين تاثيرينين ان چوخ اولدوغو 
دؤنم اولان 9-جو يوز ايل اوزرينده چاليشمانی يوغونلاشديراراق، لاتينجه دن 
سونرا  داها  آراشديريلير.  گئرچكلشديگی  يوللاردان  هانسی  آلينتيلارين  گلن 
ايله  لهجه سی   )İle-de-France, Paris( فرانسيئن  اولوشدوران  تمل  ديله  ملی 
آشاما  ـ  آشاما  قايناقلانديغی  ندن  و  نئجه  فرقين  آراسينداكی  لهجه لر  ديگر 
اوزره،  اولماق  لهجه  آنا  باشدا  اولاراق،  آيری  لاتينجه دن  آرادا،  بو  اينجه لنير. 
ائديلن  الده  دورولور.  ده  اوزرينده  ديللر  و  عنصرلر  باشقا  ائدن  تاثير  لهجه لره 
ايسه،  بير تركيبه گئديلمگه چاليشيلير. كشفلری  ائديلرك،  كشفلردن حركت 

گئنل اولاراق بو باشليقلار آلتيندا ييغا بيلريك:
   1- سس دَييشيكليكلرينه مربوط اولان كشفلر

   2– مورفولوژی كشفلر



         
    9

2 
ن 

آبا
ي، 

ساي
جو 

 -5
9 

   
   

ي 
يم

بيل
ل 

ن ائ
جا

باي
ذر

آ

11

   3- آنلام بيليمسل)معنايی( كشفلر
   4- ديل خريطه لری

2- ديل خريطه لری
لهجه بيلمی چاليشمالارينين بير سونوجو اولاراق چيخان ديل خريطه لری، بير 

ديلين گليشمه سوره جينده كی: 
   1.سس دييشيكليكلرينی

   2.سؤز ديزيمسل )نحوی( دوروملارينی
   3.سؤز وارليقلارينی 

   4.دانيشيلان لهجه يا دا آغيزلارين سايی و نئجه ليكلرينی
معين ائتمكده يارديمجی اولورلار. بعضاً سس يا دا سؤزجوكلردن يولا چيخاراق، 
سؤزجويون دَييشيك بيچيملرينين دانيشيلديغی يئرلرين جغرافی موقعلريندن و 
جواب  سورغولارا  بو  اؤرنگين  چيخاراق،  يولا  ايليشكيلريندن  اولان  مركزله 

تاپيلا بيلر:
          - آغيز دَييشيكليكلری نه يه گؤره آرتماقدادير و يا آزالماقدادير؟

          - اوزاقليق- ياخينليق عاميلی نين رولو نه دير؟
نه  تاثيری  اوزرينده كی  آغزی  بؤلگه  قورولوشون  مدنی  و  اجتماعی   -       

اؤلچوده دير؟
-تجارت و حمل و نقل يوللارينين ياخينليغی نين و يا اوزاقليغی نين پايی ندير؟

ديل  اولان  يارديمجی  بيزه  قونوسوندا  زبانی(  دَييشمه لر)تغييرات  ديلسل 
ديل  آيدينلاديرلار.  ده  ايليشگيلری  آراسينداكی  لهجه لر  خريطه لری، 
سؤز  ايستر  لهجه لرين  دانيشيلان  يئرلرده  اوزاق  بيرلرينه  ـ  بير  خريطه لری، 
وارليقلاری ايسترسه ده سس بيليمی )صوت شناسی/ Akustik( و مورفولوژی 
بيرلريندن  بيرـ  وئرميشديلر.  اوجلاری  ايپ  اؤنملی  دا  باخيميندان  نئجه ليكلری 
اؤزلليكلر  اورتاق  اولمايان  مركزده  لهجه لرين  بعضی  رغماً،  اولمالارينا  اوزاق 
آدانين  ياريم  اؤيرنمكدييك.  سايه سينده  خريطه لری  ديل  داشيديقلارينی 
پورتكز  و  گاليچييا  باتيسينداكی  ايله  لهجه سی  كاتالان  دوغوسونداكی 
لهجه لری بيرـ بيرلرينه بنزر اؤزلليكلر داشيمالارينا رغماً، مركزده كی كاستيللان 

لهجه سی نين فرقلی بير دوروم گؤسترديگينی گؤروروك. 

چئوره يه  همن  دَييشيكليكلر  ديلسل  مركزده كی  بودور:  دا  آنلامی  بير  بونون 
يانسيمازلار.                  

آيری  تاريخی نين  ديل  ايستمز  ـ  ايستر  سؤزلوكلری  لهجه  دا  اولونجا  بئله 
بير سؤزجوك، سؤز قونوسو ديلسل  بير دئييشله،  باشقا  دؤنملرينی گؤستررلر. 

آلانين بير باشقا دؤنمينده ده اولسا، بو يا دا او بيچيمده اورتايا چيخا بيلر. 
)پديده سينی،  اولقوسونون  ديل  گؤره  جغرافيايی(  )توزيع  داغيليما  جغرافی 
 Wenker( وئنكئر  جورج  آلمان  باشيندا  چاليشانلارين  اينجه لمگه  اولايينی( 
خريطه لری  ديل  دَييشيكليكلرينی  سس  ديلده كی  وئنكئر،  گلير.   )Georg
ايله  يارديمی  خريطه لری  ديل  وئكنئرين  چاليشير.  اينجه لمه يه  ايله  يارديمی 
ايله  لهجه لری  آلمان  ائتگيله نن  ديللردن  باشقا  شئی،  ايسته ديگی  ياپماق  اصل 
ائتگيلنمه ميشلر آراسينداكی سس بيليمی فرقين مشخص ائتمك ايدی. آنجاق 
هر سؤزجوك سس  ترسينه،  ادعالارينين  بيلگيچلرين  ديل  يئنی  گؤردو كی، 
بيلگيسی باخيمدان عمومی دئييل، اؤزونه مخصوص بير دوروم گؤسترمكده دير.

بير اؤلكه ده كی لهجه دانيشانلارين هم تعداد دورومو، هم ده داغيليمی )توزيعی( 
حاققيندا بيلگی وئرن ديل خريطه لری، عينی زاماندا بير اؤلكه انسانلارينين حيات 
ايسوئچره نين  اؤرنه يين،  يانسيديرلار.  اولسا  ده  اؤلچوده  معين  گؤروشلرينی ده 
 ،)1966( آراشديرماسيندا  ديل  بير  قاپسييان  بؤلگه لرينی  دانيشيلان  فرانسيزجا 
ايلگينج ساييلا بيلن بير دوروم اورتايا چيخميشدير. كاتوليك مذهبينده اولانلارين 
ايله  لهجه  يئرل  چوخ  داها  بؤلگه لرده  اولدوغو  چوخونلوقدا  دا  يا  ياشاديغی 
دانيشيليردی؛ پروتئستان چوخونلوغون ياشاديغی بؤلگه لرده ايسه، فرانسيزجانين 
ترجيح ائديلديگی گؤرولموشدور. حتي پروتئستان چوخونلوغونون بؤلوندوگو 
جئنئوره و نيوشاتئلده يالنيزجا فرانسيزجانين دانيشيلديغی گؤرولموشدور. بو، بير 
يئرده، ديل ايله اجتماعی آنلاييش آراسيندا محكم بير باغ اولدوغونو گؤسترير. 
داها سوموت بير بيچيمده سؤيله مك ايسترسك، بير توپلوم ويا توپلولوق عموما 
ديل قونوسوندا دا اجتماعی ياشامينا بنزر بير تاوير ايچينده اولور. ديل خريطه لری، 
منجه، بو سببه گؤره ده اؤنم داشيييرلار. يعنی بير اؤلكه ده ياشايانلارين حيات 

گؤروشلری حاققيندا معين بير قايناق اولوشدورورلار.
قصبه سينده  »روُش«  ايسوئچره نين  ده،  نقطه  ايلگينج  بير  باشقا  قونوسوندا  ديل 

1979-دا آپاريلان بير آراشديرمادا اورتايا چيخميشدی. 

دانيشماغا  فرانسيزجا  يئرينه  لهجه  محلی  نسبت  ارككلره  قادينلارين  بوراداكی 
داها چوخ ماراقلي اولدوقلارينا تانيق اولوروق. 

حتي عايله لرين ائوده اركك اوشاقلاری ايله محلی لهجه، قيز اوشاقلارييله ده 
فرانسيزجا دانيشماق مجبوريتينده قالديقلاری گؤرولموشدور1. ژورا كانتونوندا 
1975-ده آپاريلان بير آيری آراشديرمادا، ارككلرين تقريبا 11٪ ، بونا قارشيليق 
ايسوچره ده  يئنه  بولونموشدور.  دانيشديقلاری  لهجه  نين   -٪2/9 قادينلارين 
استخباراتيندان  دوشمان  سيراسيندا  ساواش  لهجه نين  آراشديرمادا،  بير  ياپيلان 

قاچمانين بير آراجی اولاراق قوللانيلديغی اورتايا چيخميشدير. 
دؤنمه  چيخديغی  اورتايا  كز  ايلك  سؤزجويون  بير  ايله  يارديمی  لهجه لر 
موقعيتی  ديلده كی  ملی  باخيميندان  بيچيم  و  آنلام  سؤزجويون  گئديلرك، 
وئريلريندن  بيليمی  لهجه  اولموشدور.  معلوم  ده  نئجه ليگی  ارتباطی  و 
اورتايا  بيله  ايليشگيلرينی  اؤلكه نين كئچميشده كی خارجی  بير  يارارلانيلاراق، 
چوخو،  سؤزجوكلرين  كؤكنلی  آغ دنيز  اؤرنگين  دير.  ممكون  چيخارماق 
يابانجی  لهجه ده كی  بو  گيرميشدير.  ايله  يولو  لهجه سی  پروونس  فرانسيزجايا 
داها  ايليشگيلرينين  اكونوميك  خارجی  دؤنمده كی  او  فرانسانين  سؤزجوكلر، 
ياپيلميش  اؤلكه لره  ياخين  لهجه سينه  پروونس  دانيشيلديغی  لهجه نين  بو  چوخ 

اولدوغونو گؤسترير.2 
يابانجی  ديلده كی  او  قارشيلاشديراراق،  لهجه لرينی  چئشيدلی  ديلين  بير 
آلينتی  سؤزجويون  بير  چونكی  دور.  ممكون  ده  ائتمك  معين  سؤزجوكلری 
اولوب اولماديغينی آنلاماق اوچون، او سؤزجويون بوتون لهجه لرده وار اولوب 

اولماديغينا باخماق يئترلی دير. 
ديل  بير  قاپسايان  بؤلگه لرينی  دانيشان  فرانسيزجا  ايسوچره نين  نئجه كی 
آراشديرماسيندا گؤرولموشدور كی، ايسوچره ده دانيشيلان فرانسيزجا كؤكولو 
ده  طرفيندن  خالقی  بؤلگه  فرانسيز  قونشو  زاماندا  عينی  سؤزجوكلر،  اورتاق 

قوللانيلماقدادير. 

1- بو قونو بيزلرده ده گؤرونموشدور. بير چوخ تورك ديللی عايله لرده ده قيز اوشاقلارينی فارسجا 
ـ  يار  چيخيب  باجادا  ـ  كوچه  ياشدان  كيچيك  اوغلانلار  حالبوكی،  دانيشديريرلار،  دينديريب 

يولداشلارلا ايليشكيده اولدوقلاری اوچون آنا ديل و لهجه لرينده دانيشيرلار. چئويرن
2-  اؤرنگين تبريزده يايقين قوللانيلان »ماسقامئت/مازقامئت« سؤزجويو وار، قولای جينس، خراب 
مالا اطلاق اولونار. بو اصلينده »موسكو مئيد، يعنی موسكودا دوزه لميش آنلاميندا دير« و بو يازيسی 
اولان جينسلرين قولای و يا خاراب چيخديغی اوچون هر جينس يا مال خاراب چيخسا، كؤكَونون نه 

اولدوغونو بيلمه دن، اونا ماسقامئت دئييلر. 

بونا قارشيليق ايسوچره دكی لهجه لرين هاميسيندا كئچمه ين سؤزجوكلرين ايسه، 
معين بير آلانلا سينيرلی قالديغی گؤرولموشدور. بو دا بو نؤوع سؤزجوكلرين 
تؤره ديلديگی  دا  يا  اورَتيلديگی  سونرادان  شكيلده  بير  يا  و  اولدوغو  آلينتی 

آنلامينا گلير. 
بونونلا بيرليكده بو نقطه گؤزدن اوزاق توتولماماليدير. بيز سؤزجويون بيچيمسل آچيدان 
 )etymon( كؤكوندن  عينی  سؤزجويون  او  گؤسترمه سی،  عينيليك  دا  يا  بنزرليك 

گلديگينی گؤسترمز.
سياسی  باشدا  لهجه لرين،  دانيشيلان  ايچريسينده  سينيرلار  ملی  ده  اؤزلليكله  لهجه لرين 
منطقه ای(  )گويش های  آغيزلارا  يؤره سل  زامانلا  عامللرله،  چئشيتلی  اوزره،  اولماق 
فرانسيز  اولانينا،  نوعدن  سياسی  گؤروروك.  دا  اولدوغونو  غايب  دا  يا  دؤنوشدويونو 

دئوريميندن سونرا فرانساداكی لهجه لرين دورومونو اؤرنك گؤستره بيلريك. 
ماييس)1991(   7-6 اولموشدور.  تلويزيون  ده  عامل  باشقا  بير  گؤرولن  ايللرده  سون   
بير  قاتيلان  سيمپوزيوما  موضوعلو  چئويريسی  ادبيات  كئچيريلن  آنكارادا  گونلرينده 
ايلگيلی  ايله  داغيليمی  و  ساييلاری  دانيشانلارين  لهجه  فرانسادا  مسلكداشيم،  فرانسيز 
لهجه لر  محلی  هله ده  يئرلرينده  معين  »فرانسانين  سورويا،  بير  سوروشدوغوم  اولاراق 
ان  ارتباطی نين(،  )ابزارهای  ايله تيشيم آراجلارينين  ايللرده  آنجاق سون  دانيشيلديغينی، 
اؤزونون  آزالديغينی« سؤيله ميشدی.  ايله سايی نين سرعتله  تاثيری  تلويزيونون  دا  چوخ 
اؤز  كيمی،  اولدوغو  ائوده  چوخ  بير  اوشاقليغيندا  بؤيودوگونو،  بؤلگه سينده  »ساووی« 
ايزله يه  ايللرده تئلويزيونو  ائولرينده ده ساووی لهجه سييله دانيشيلديغينی،  آنجاق سون 

بيلمك اوچون فرانسيزجا دانيشماغا باشلاديغينی سؤزلرينه آرتيرميشدی. 
لهجه قونوسوندا آپاريلان بير باشقا مشاهده ده، ملی ديل ايله لهجه لر آراسينداكی فعل 
بيليمی  آنلام  دا  يا  بيليمی  بيليمی، كؤكن  بيليمی، سؤزلوك  يالنيزجا سس  انفعالات  و 

باخيميندان دئييل، بعضاً ده سؤز ديزيمسل )نحوی( نوعدن اولدوغودور. 
لهجه لرين ده  قوْروندوغونو و  لهجه لرده  باتان چئشيدلی عنصرلرين  ـ  ايتيب  ملی ديلده 

دوروما گؤره ملی ديلی ائيتگيله يه بيله جگينی گؤروروك. 

سونوج

لهجه بيليمی و ديل خريطه لريندن چيخاردا بيله جگيميز سونوجا گلينجه؛ منجه ان اؤنملی 
سونوجلارا  ساغلام  و  بيلمك  اينجه له يه  اولاراق  )علمی(  بيليمسل  ديلی  بير  سونوج، 
يازيلديغی  و  دانيشيلديغی  يولو،  تكامل  كئچيرديگی  ديلين  او  اوچون،  بيلمك  گئده 
بيليمی آچيدان  اؤزلليكله سؤزلوك  بو،  تانيماق گركير.  و  بيلمك  چئوره نی و دؤنمی 
اؤنمليدير. چونكی ساغلام بير سؤزجوك اينجه لمه سی، سؤزجوكلرين آنلام باخيميندان 
اوغراديغی دَييشيكليكلرين دوشونجه يا دا قاورامسال ايچريكلرييله باغينتيلی اولاراق اله 
ايچرديگی  بو سؤزجويون  يا  و  بير سؤزجوك  هئچ  آلنيمالارينی گركديرير. چونكی 
بير  سويوت  ديل،  سويوتلاناماز.  چئوره دن  قوللانيلديغی  سؤزجويون  بو  دَير،  مفهومی 

قاورام دا اولسا، سوموت گئرچگی آنلادير. گئرچك و ديل اؤزدش ايكی قاورام دير.
 Mort( سؤزجوكلر دَييشير، چونكی بيز دَييشيريك ،)Jean Rousselot( ژان روسئللو
ديلين  چونكی  حاقلی دير.  چوخ  دئمكله   )30.s.1969,ou survie du langage
بير  ايشلوَسل )كاربردی(  اله آليرساق،  ياپيسی واردير. اجتماعی آچيدان  بير  اورقانيك 
ياشامی واردير دئمك، هر حالدا داها دوغرو اولور. چونكی سؤزجوكلر ايشلوَسل بيرر 
دَير اولماديقجا، سويوت بيرر قاورامدان اؤتگه كئچه بيلمزلر. اونلارا سوموت بيرر دَير، 
يعنی كيمليك قازانديران دواملی بير دَييشمه ايچينده اولان انسان دير. باشقا بير دئييشله، 

ديل ذهنسل اولدوغو قدر، اجتماعی  بير اولقودور دا. 
گؤرور.  اولاراق  بيچيمی  آنلاتيم  سؤزله  دونيانين  ديلی   ،)Humboldt( هامبولت 
سوسوره )Saussure(-يه گؤره ايسه، مشاهده لر و كد قاوراملاری اجتماعی ارتباطات 
بيچيملری ايله اؤزدشليك گؤستريرلر. گئرچكدن ده مشاهده لرين بيرر بيچيمی اولدوغو 
قدر، بيرر ايشله وی و كيمليگی ده واردير. هر دورلو ارتباط تملينده ايسه، گوندريمسل 
)ارجاعی( بير ايشلوَ يا دا دوروم موجوددور. بو ايسه، آنلاييشا گؤره دَييشديگيندن، ديل 
اولقوسو اجتماعی قورولوشا گؤره دَييشن اؤزل بير دوروم اورتايا قويار. لهجه ده بئله بير 

دورومون سونوجودور. بوندان دولايی لهجه لر، ملی ديلدن سويوتلانمازلار. 
ايله باغلاری گوجلنديكجه، دوغال اولاراق صحنه دن چكيليرلر.  آنجاق اولوسال ديل 
لهجه لرين،  ديلده  ملی  گؤره  سببه  بو  ائدرلر.  دوام  ياشاماغا  كيشيليگينده  اونون  فقط 
دريندن ده گلسه، هر زامان بير سسينی، بير نفسينی يا دا بير قلب آتيشينی دويا بيلريك.   

قايناق شخصلر

آزاد رحمانی، گرمی نين پرمئيير كندی ساكنی، 33ياشيندا، 9ساوادلی، يای 1390.   
آقامحمد زارعی ، گرمی نين آلازار كندی ساكنی، 60 ياشيندا، ساوادسيز، 1390.

پيروز رحمانی، گرمی نين پزمئيير كندی ساكنی، 30ياشيندا، راهنمايی ساوادلی، 1391.
حسن راشدی، گرمی نين زاهرا كنديندن، كرج شهری ساكنی، 55 ياشيندا، يازيچی عالمِ، 

1389.)مصاحبه(
خداداد عمی، گرمی نين اووسوران كندی ساكنی، 67 ياشيندا، ساوادسيز، 1387.  

يای  ياشيندا، ساوادلی،  زنگير كنديندن، كرج شهری ساكنی، 43  سالار خلفی، گرمی نين 
.1387

سالامت رحمانی، گرمی نين پرمئيير كندی ساكنی، 67 ياشيندا، ساوادسيز، 1391.
ديپلم،  فوق  ياشيندا،   38 تولئييركنديندن، گئرمي شهري ساكني،  گئرمي نين  شاپور جاهد، 

ياز 1392.
شهروز احمدی، گرمی نين ايزمارا كندی ساكنی، 41ياشيندا، معلمّ، 1388.

قدير گل پرست، موغانين اوزون تپه كندی ساكنی، 65 ياشيندا، ساوادسيز، 1387.
مالك شيری، گرمی نين زنگير كندی ساكنی، 41 ياشيندا، ساوادسيز، 1387.

نورالدين زارعی، گرمی نين آلازار كندی ساكنی، 43ياشيندا، ساوادلی، 1391.

آچيقلاما: قايناغي بللي اولمايان اويونلاري، علي محمد خلفي اوشاقليقدا اؤزو  اويناييب و 
1387-جي ايل قلمه آليب.

گئرمي  اويونلاري )1(

مختلف  ياشامين  انسانلارا  ايَلنديرديگی  بعضاً  ايَلنديرن،  خالقی  بويو  ايللر 
اوصول لاريني اؤير دن، بعضاً ده گيزلی و اوستو اؤرتولو پيام بوراخان »اويونلار« 

اونودولماقدا اولسا دا، آزدان- چوخدان ايندی ده اوينانيلير.
بو اويونلارين بير سيراسی يالنيز ايَلنجه )تفريح(  اوچون اولور اما بير سيراسيندا 
اويونو  سيراسی  بير  چكير،  دقتّی  اصول لاری  اداره  اجتماعی  قالميش  گيزلی 
چيخارا راق  بوشدان  بركدن-  باخيمدان  ذهني  و  فيزيكی  انسانلاری  اوينايان 

گئرچك ياشام اوچون گليشديرير.

گئرمي  اويونلاري )1(
 

         علي محمد خلفي زنگير

اويونلاردا بير خالقين حيات يولونو، كيمليگينی، دنيا گؤروشونو و ... گؤرمك 
بير  فرهنگيندن  ميلتّين  بير  اولا راق  قاب  بير  اويونلار  دئسك  سؤزله  بير  اولار. 

پارچاسينی داشيماقدا دير.
اولار  كی،  دئمك  محصولودور.  ياشامين  اجتماعی  »اويون«  سؤزسوز كی،  
فرهنگين محصوللاری  معنوی  مادی-  و  فولكلور  بيزه گليب چاتميش  ايندی 
كيمی، اويونلار دا صِرف اينديكی هدف )ايَلنجه( اوچون يارانماميشدير. ايلكين 
بشرين الَی ايله يارانان ساخسی قاب- قاجاقلار ايندی اينجه صنعت ساحه سينده 
ال ايشلری آدلانسا دا او چاغلارين آنجاق گوند  ليك احتياجلارينی اؤده ييردی، 
اما ايندی اونلارا بير اينجه صنعت محصولو كيمی باخيلير. اويونا گؤره ده بئله 
اينانج حركتلری اولا راق  دوشونمك اولار، اسكی چاغلاردا مختلف آيين و 

اجرا اولونان بو اويونلار، ايندی بيزده ايَلنجه  اوچون ده ايشله نه بيلر.
اويون سؤزونون چوخ معناسی وار، هانسی سينی نظرده توتدوغوموزو بللنديرمك 

اوچون اويون سؤزونون كؤكونو و معنالارينی گؤزدن كئچيريريك. 
büyü )سِحر( كيمی ريتوال )دينی آيين(  بويو  بو كلمه نين كؤكونده دين و 
و  اولدوغونو  كلمه   بير  توركجه  اولا راق   اصطلاح  داشيديغی،  اؤزلليكلر 
استفاده سی  نين چوخ قديم زمانلارا دايانديغينی گؤرمكد ييك. »اويون« مفهومو 
و »اويناماق« فعلی تورك لهجه لری آراسيندا استفاده اولونماقدا دير. آذربايجان 
»اويناو-  توركجه سينده  باشقورد   ،»  oynamaq »اويناماق-  توركجه سينده 
توركجه سينده  قيرقيز   ،»  oynav »اويناو-  توركجه سينده  قازاق   ،»  uynav
« شكلينده   oynāmàk »اوينمك-  توركجه سينده  اؤزبك   ،»  oynā »اوينه- 
توركجه سينده  آذربايجان  ايسه:  آنلامی  »تمثيل«  اويونون  گؤرولمكده دير. 
قازاق   ،»uyın-اويين« توركجه سينده  باشقورد   ،»tamaşa-تاماشا«
 teatr-اويونو »تئاتر  توركجه سينده  قيرقيز   ،»oyın-اويين« توركجه سينده 
شكلينده   ،»spektakl-ايسپكتاكل« توركجه سينده  اؤزبك   ،»oyunu
وئريلمكده دير. اويونون »حيله« معناسی ايسه: آذربايجان توركجه سينده »اويون-

توركجه سينده  قازاق   ،»aldav-آلداو« توركجه سينده  باشقورد   ،»oyun
 ،»aldō-آلدؤ« توركجه سينده  قيرقيز   ،»kuvlık, aldav-آلداو »كووليك، 
افاده  ايله  كلمه لری   ،»āldav, hiylِ-حيلؤ »آلداو،  توركجه سينده  اؤزبك 

ائديلمكده دير.

كاشغرلی  استفاده سی   معناسيندا  »ياريش«  و  »تمثيل«  گونوموزده  كلمه نين  بو 
گئری  قدر  تاريخه  يازيلديغی  اثرينين  آدلی  الترك  لغات  ديوان  محمودون 
»اويون  كلمه لرينين،  »اويون«  و  »بودهوشمك«  سؤزلوكده:  گئتمكده دير. 
استفاده سينه  معنالاردا  كيمی  ياريشماق«  »دانسدا  و  »ياريشماق«  اويناماق«، 
»بودهوشمك«  »بوديك«،  »بودهيك«،  آنجاق  وئريلميشدير.  يئر  مثاللارلا 
كلمه لری داشيديقلاری آنلاملار، زمان ايچينده »اويون« و »ياريش« كلمه لرينه 

بوراخيلميشدير.«1 
- بؤيوك توركجه سؤزلوگونده2  اويون بئله معنالانير: 

   * وقت كئچيرمگه يارايان، بللی اصوللاری اولان ايَلنجه .
   * قومار.

   * تعجب اويانديريجی هنر.
   * تئاتر و يا سينمادا صنعتچی نين رولونو يوروملاما طرزی.

   * موزيكله ياناشی ائديلن حركتلرين بوتونو.
   * صحنه و يا ميكروفوندا اويناماق اوچون حاضيرلانميش اثر، تمثيل، پيئس.

چئويكليگه  ياپيلان،  ايله  هدفی  گليشديرمك  يئتكلری  قافاجا  و  بدنجه   *    
دايانان هر تورلو ياريشما.

   * حيله، دوزن، دسيسه، انتريكا.
   * )گورَشده( رقيبيني اودماق اوچون ائديلن مختلف طرزلرده تعجب لنديريجی 

حركت.
   * )تئنيسده( طرفلردن بيرينين دؤرد سايی قازانماسييلا الده ائديلن نتيجه.

-آذربايجان ديلی نين ايضاحلي لغتينده3  اويون بئله آنلاديلير:
   * ايَلنمك و وقت كئچيرمك اوچون بير نئچه شخص )اساساً اوشاق( آراسيندا 

اجرا اولونان مختلف نوعلو ايَلنجه ، مشغله.
1- Ortak kültürel değerlerin oluşumunda ve yaşatılmasında türk halk 
oyunlarının işlevleri. Arş.Gör. Neslihan Güzeloğulları/Arş.Gör. Serkan 
Ertural, 7s, PDF.
2- Büyük Türkçe Sözlük, Bu sözlük Farabi tarafından Türk Dil 
Kurumu’nun Büyük Türkçe Sözlüğündeki kelimeler ve tanımlamalar 
dikkate alınarak hazırlanmıştır. Pdf.
3- Azərbaycan dilinin izahlı lüğəti. Dörd cilddə. III cild. Bakı, “Şərq-
Qərb”, 672 ,1386 səh

مشغله سی،  )ورزش(  ايدمان  ائديلن  اجرا  شرطلرله  و  اصول  قايدا،  معينّ   *    
ايدمان نوعو.

   * رقص
   * حقّه، كلك، فن، فيريلداق، حيله.

   * معينّ رولو اويناما، ايفا ائله مه.
وئريلن آچيقلاماسی  بيرينجی  وئرديگی آچيقلاما لارين  ايكی سؤزلوگون  هر 
بعضی سينده  اويونلارين  بو  اما  ائدير.  شرح  »اويونو«  ايسته ديگيميز  دئمك  بيز 

ايَلنجه دن باشقا آيری-آيری فايدا لار دا واردير.
حياتی  انسانين  »قازانماق«دير.  نقطه  اورتاق  اولان  هاميسيندا  اويونلارين  بو 
ياريشدان عبارتدير. اما ياشامدا اولان ياريشين مرحله لري دَيرَينه باخا راق بير- 
بيريندن فرقلنير. انسان هر ياريشی )گئرچك يا اويون( قازاناندا روانی باخيمدان 
سئوينرك  اويونچو  قازانان  اويونو  بئله  ليكله  اولور.  خوش  كؤنلو  بوشالا راق 

اؤزونو يوخاريدا حسّ ائدير.

آشوغ )آشيق(
آشيق حيوانين آرخا قيچيندا اولان »آشماق« سؤزوندن آلينان بير تيكه اويناق 
سوموكدور. ساغ قيچيندا اولان، »ساغ آشيق«، سول قيچيندا اولان ايسه »سولاق 
اوزو  ايكی  ياستيدير،  اوزو  ايكی  وار،  اوزو  آلتی  آشيغين  آدلانير.  آشيق« 
ديك، ايكی اوزو لاپ ديك. ياستی اوزلرينين بير اوزو بير آز ايچری باتيب 
»جيك« آدلانير. او بيری اوزو بير آز گؤيه قالخيب »بؤك« آدلانير. ايكی ديك 
اولان  هامار  آز  بير  »آوچی« آدلانير.  باتيب  ايچری  آز  بير  اوزو  بير  اوزلرينين 
ايسه  باشلاری  ديك  ايكی  قالان  آدلانير.  )توغخان(  »تووخان«  اوزو  بيری  او 
قويوندا  و  كئچی  سوموك  بو  آدلانير.  »بؤك اومبا«  بيری  »جيك اومبا«  بيری 
اولونور. ساغلام و  اونلاردان استفاده  اويونلاريندا  اولدغونا گؤره آشيق  اينجه 
ايری )بؤيوك( آشيغا »سايتل آشيق«، جيك اومبا يانی نين بير قانادی سينان آشيغا 
»تيميكي پارا«، تووخان و آوچی اوزلری يئييلن آشيغا »تيلان«، قوزو آشيغينا و 
و  بالاجا  آز  بير  دا  اوندان  »جگه/جگه جيلدير«،  آشيغا  اولان  بالاجا  گؤركمی 
يئره دوشن كيمی شك  تيلان آشيق  دئييلير.  »پيوان/pıvan« آشيق  يونگولونه 
ادب گؤزله مه دن  اوزونه،  بؤيوكلرين  اونا گؤره  تووخان(  دورور،  يا  )آوچی 

جاواب قايتاران عموميتّله كيچيكلری »تيلان آشيغا« اوخشاديرلار.

اونا  بونو  ائديرلردي.  استفاده  كيمی  اويونجاق  بير  آشيقدان  دؤنمده  بيزيم 
توپا  قبيرينده(  )گووور  قبرلرده  اسكی  يئرآلتي  يانلاردا  بو  كی،  دئديم  گؤره 
بو آشيقلار،  تاپيلان  يئرلريندن  اكين  تاپيلير. آرا- سيرا  بو آشيقلاردان  شكلده 
كئچميش چاغلاردا، ياشامين نيَينه سه  لازم اولدوغونو گؤسترَير. )صرفاً ايلنجه 
باغلی  اينانجلا  اوزلليكله  باشقا ساحه لری  دئييل، حيات و دولانيشيغين  اوچون 

دوشونمك اولار.(
موغان بؤلگه لرينده يئر آلتيندان )گووور قبريندن( چيخان اويون آشيقلارينين 
نييه مزارلاردان چيخماسی حاقدا دئمه لی يم كی: موغان منطقه سي چوخ اسكی 
منطقه ده قورولموشدور. گؤرونور  بو  مالكدير. و چوخ اسكی مدنيتّلر  تاريخه 
كی، هله زرتشت دينيندن داها اؤنجه كي آذربايجاندا ياشايان انسانلار اؤلندن 
انسانين  دنيادا  بو  گؤره  اونا  اينانيرميشلار.  ياشاما لارينا  دنيادا  بير  باشقا  سونرا 
اؤلن  اوچون  فايدالانماسی  يئنه  دنيادا  بيری  او  اشيا لاری  اولان  لازم  ياشامينا 

شخصين مزارينا و اونون يانينا قويورموشلار.
دا  آشيغی  اويون  ياناشی،  ملزمه لرله  باشقا  مزاريندا  اوشاقلارين  اؤلن  زمان  او 
تاپيلير كی، گؤرونور  اونلار اينانيرميشلار ايكينجی دنيادا بو اوشاق او آشيقلارلا 
اوينايا جاق. حتیّ اويون آشيغينا چوخ علاقه لی اولان بؤيوك شخصين مزاريندان 

دا آشيق تاپيلا بيلر.
البتهّ معلوم اولور كی، حتیّ زرتشت پيغمبر اگر آذربايجاندان دا باش قالديرميش 
اولسا بئله، آذربايجاندا اونون طرفداری اولسا دا چوخ آز ايميش و آذربايجانليلار 
حتیّ هخامنشی )اهََمَنيلر( و ساسانی دؤنمينده ده اسكی و يئرلی شومئر، ايلام، 
ماننا توركلر و حتیّ گؤی توركلر اينانجلارينا اينانميش و اؤلولرينی يئر آلتيندا 
قويورموشلار.  اشيا لاری  ياشام  اولان  لازم  يانينا  اونلارين  و  ائديرميش  دفن 
قوشلار  اؤلونو  بلكه  ائتمزديلر.  دفن  تورپاقدا  اؤلولری  دينينده  زرتشت  يوخسا 

يئسين دئيه اوجا تپه باشيندا قويارديلار.
اونا گؤره زرتشت دينينه اينانانلارين يئر آلتيندان و انسان مزاريندان چيخان يئر 

آلتی اشيا لاری و آرخاييك اثرلری اصلا يوخدور.«4 
ائلی نين  اوغوز  اوينانيلير.  توپلوملاريندا  تورك  بری  اسكيدن  اويونو  آشيق 

باش خانی بايينديرخان، رسم اولا راق بوغا ايله بوغرا دؤيوشدورنده،     

4- راشدی حسن، گرمی نين زاهرا كنديندن، كرج شهری ساكنی، 55 ياشيندا، يازيچی عالمِ، 1389.)مصاحبه(

ديرسه خانين سونرالار »بوغاج« آدلاناجاق اوغلو اوچ باشقا اوردو اوشاغی ايله 
مين  تاريخی  آلينما  يازييا  كتابی نين  دده قورقود  اويناييرديلار.5   آشيق  ميداندا 
ايله ياخين اولسا دا، اوندا اولان حادثه لر )بوی لار( مين ايلدن چوخ قاباقلاری 
گؤسترَير، بو دا آشيق اويونونون بورا لاردا لاپ اسكی چاغلاردان قالماسی نين 
بير نشانه  سيدير. )تبريزين گؤي مچيدينده اوشاق قبيريندن چيخان آشيقلار دا بير  
قايناق ساييلا بيلر( و ائله اونا گؤره بيزيم اؤروشون چوخ يئرلريندن يئر آلتيندان 

توپا شكلده آشيق تاپيلير. )حسن راشدی( 

آشيق اويونلاری:
   1-اوچَم

قاريش  ايكی  اوتورورلار،  دؤوره  اويونچولار  سايتلَ آشيق سئچيلير.  دنه  اوچ 
آلتا  هانسی  ياخود  و  خالچا،كيليم  )ائوده  جيز  شكلينده   )چمبر(  دايره  بويوندا 
ايچينده  جيزين  آشيغی  اوچ  ايله  سيرا  اويونچولار  چكيلير.  گؤلو(  سريله نين 
شك(  يا  جيك  بؤك،  بيرليكده  آشيق  )اوچ  اوچم  كيمسه  آتيرلار،  گؤيه 

گتيريرسه،اويونو دوام ائتديرير.
اؤنجه كي  گلسه  اوچم  آتير.  گؤيه  جيزدا  آشيغی  اوچ  اويونچو،  گتيرن  اوچم 
اوچون اوستونه ساييلير. يعنی سای آلتی اولور. اوچم گلمه سه، مات )بيرينجی 
ياتيردا راق  اويونچو  ايكينجی بؤك( دوران آشيغی،  »تووخان-آوچی«،  شك 
چيرتما ايله بير- بير قالان ايكی آشيغی وورور. ووران و وورولان آشيق جيزدان 
چيخماما لی ياخود بوشا كئچمه مه ليدير، بئله اولسا سيرا او بيری اويونچويا كئچير 

و بير ده آيريدان سيراسی گلنده، قالديغی سايدان اويونو دوام ائتديرير.
اويونچو  او  دورسا  اومبا  بيری  آشيقدان  اوچ  آتديغی  كيمين  اويناناندا  اويون 

اويونو اودور.
هاميدان قاباق اويونون سايينی اللی بيره يئتيرن اويونو اودور. قالان اويونچولار 
اويونو دوام ائتديريرلر. اويوندا نئچه نفر اولسا بيرـ بير اللی بيره چاتيب اويوندان 
چيخيرلار. كيمسه هاميدان سونا قالسا اويونو اودوزور، و اويونو بيرينجی قازانان 

اويونچودان جزا آلما لی اولور.

5- گونئيلی ح.م، دده قورقود كتابی، تهران: انديشه نو، 1387. 336صفحه، ص: 34.

اويونچونون  اودوزان  ييغا راق  الَينه  اويونچو، آشيقلاری  اودان  بيرينجی  اويونو 
يانيندا اوتورور، آشيغی اولان الَينی اونون باشينا توولايا راق دئيير:

»هله ـ هوله
داغدان ـ داشدَن

)اودوزانين آدی( باشينا چتين اويين گله«
او اولور )مثلًا:  سونرا آشيقلاری يئره آتير نه شكيلده دوشرسه جزانين قراری 
شيلله  بئلينه  اويونچونون  اودوزان  اويونچو،  اودان  بؤك(.  بير  جيك  ايكی 
وورا راق دئيير: »ايكی جيك بی بؤك« اودوزان اويونچو آشيقلاری گؤيه آتير 

و چاليشير ايكی جيك بير بؤك گتيرسين. بئله اولان كيمی اويون بيتير.
آراسيندا  يئنی يئتمه لر  و  اوشاقلار  چوخلو  گئجه لرينده  قيش  ـ  پاييز  اويون  بو 
اوينانيلير. ايَلنجه  اوچون اولدوغو حالدا رقابت حسّينی گوجلنديرير. )آفامحمد 

زارعي(
   2-جيز

چمبر )دايره( بير جيز چكيلير. بو جيزين بؤيوكلوگو اويونچولارين ماراغی ايله 
ايكی آرشيندان اوچ آرشينا قدر بلكه ده آرتيق اولور. جيزين اورتاسيندا چمبر 
شكلينده، بير ـ ايكی قاريش بويوندا آيری بير جيز چكيلير.                                        

چيرتديقدير.  آدی  جيزين  بو 
هر بير اويونچو چيرتديق دئييلن 
دوز  قورور.  آشيق  بير  جيزا 
قورولان  اوستونه  جيزين  بير 
هَنه  اويونچولار  آشيقلارا  بو 
دئييرلر. هَنه قوران اويونچولار، 
اولالا ر،  تك  ـ  تك  بيلر  اولا 
دسته لره  يا...  اوچ  يا  ايكی  يا 
كيم،  بيرينجی  سونرا  بؤلونه لر. 
اولوب  باش  دسته  هانسی  يا 

باشدان آشيقلارا ساققا آتما لی اولاجاغينی بلله مك اوچون، ساققالاری )ساققا: 
ـ  بير  آشيق(  بؤيوك  و  ساغلام  بير  وورماغا  آشيقلاری  اولان  ايچينده  جيزين 
بيرينه قوشوب گؤيه آتيرلار. كيمين ساققاسی شك دورسا او و اونون دسته سی 

بيرينجی اولور.
آردی و قالانلاری بللی اولونجا بو ايش دوام ائتديريلير.

)باش:  يئردن  دئييلن  باش  اولان  باش  بيرينجی  چاتير.  وقتی  باشلاماق  اويونو 
آشيقلارا  قورولان  ايچينده  جيزين  يئردن(  بللنميش  آرا لی  آز  بير  جيزدان 
آشيقلاردان  ديرَسه،  آشيقلارا  ساققا  آتير.  توشلاييب  اؤزل شكلده  ساققاسينی 
آرتيق  دنه دن  بير  اولور.  اويونچونون   آتان  ساققا  چيخانی  جيزدان  بؤيوك 
جيزدان چيخاندا مئهيشت دئييلير. مئهيشتين اولوب ـ اولماماسی اويوندان اؤنجه 
اما  بير داها آتماق حاقیّ وار،  باغليدير. ساققاسی دايانان يئردن  اولان دانيشيغا 
سئچيلن  چيرتديق  واسطه سی ايله  اويونچولار  قالان  و  چيخيب  چيرتديقدان 
آشيقلارا آتابيلمز )اؤنجه  دانيشيلير(. قالان آشيقلارا ساققاسينی آتير. ساققاسی 
اوردان  ساققاسی  چيرتماقلا،  هنه لری  اولان  اوردا  قالسا  ايچينده  چيرتديغين 
جيزدان  آشيق  دَيدييی  يا  كئچرسه  بوشا  ساققا  بيلر  چيخارا  جيزدان  چيخينجا 

چيخماسا سيرا او بيری اويونچويا كئچير. 
دايانا راق  قيراغيندا  جيزين  سئچيبديرسه،  چيرتديق  اويونچو  اولان  سيرادا 
اوزانيب اونو چيرتما لی يوخسا دايانا راق وورما ليدير. ووردوغو آشيق چيخماسا 

يا ساققاسی دَيمه سه، سيرا او بيری اويونچويا كئچير. 

اويونچو او يئردن كی، گرك ساققاسينی آتا، اونو بير آز تاپداسا دئييرلر حارام 
باسدين، ساققاسی دَيميش اولسا گرك آيريدان ساققا آتا. بئله  ليكله آشيق )هنه( 

جيزدان قوتارينجا سيرا آرديجيل دولانير.
باش  اويونچو  اودان  هنه نی  سونونجو  اولور:  بئله  سيرا  باشلاناندا  اويون  يئنی 
باش  اولور،  آرد  اويونچو  اولان  سون(  )هاميدان  زيران  اويوندا  ايلك  اولور، 

اولان اويونچو زيران اولور و قالان اويونچولار بير نوبت يوخاری قالخيرلار.
قئيد ائتمك لازيمدير كی، جيزدا اولان آشيقلارين يئرينه بعضاً جينقير)قوز( دا 
قورولور. هر حالدا جيزا قورولان نه اولورسا اولسون هنه آدلانير. اويونچولارين 
چاتير.  سونا  اويون  راضيليغی ايله  اويونچولارين  يا  سونرا،  بيتديكدن  هنه لری 

اويونون قايدا لارينی بيلركدن گؤزله مه ين اويونچويا داغال دئييلير.
و  آياق  اوستده  سوركلی  اويونچولاری  حالدا  اولدوغو  ايَلنجه  لی  اويون  بو 
حركتده اولدوغو اوچون فيزيكی باخيمدان گليشديرير. اجتماعی و يولداشليق 

حسّينی ده گوجلنديرير. 
داش  و  باتری  و  آشيق ساپی  يئرينه  جينقير  و  آشيق  اوشاقلار  اويونو  بو  بعضاً 

قوراراق، اوينارديلار. )آقامحمد زارعي( 

   3-قَله شک )قالاشک(
و  )اويونچولارين آز چوخلوغوندان  ايكی آشيق  يا  بير  بيری،  هر  اويونچولار 
بونا  ائله  قالاييرلار.  يانينا  بيرينين  بيرـ  حاليندا  اولا راق( شك  آسيلی  قراريندان 
گؤره ده بو اويون قالاشك آدلانير. هم ده كومالانميش بو آشيقلار قالا شكلينه 

دوشور.



         
    9

2 
ن 

آبا
ي، 

ساي
جو 

 -5
9 

   
   

ي 
يم

بيل
ل 

ن ائ
جا

باي
ذر

آ

25

آتير  يانا  بير  ساققاسينی  اويونچو  هر  دورا راق  آرخاسيندا  آشيقلارين  قالانان 
)چيخير( كيم لاپ اوزاغا چيخسا او باش اولور. بو او دئمكدير كی، بيرينجی 
او آتماليدير. سونونجو آتان، قورولان آشيقلارا ان ياخين اولان شخص اولور.

كيمين ساققاسی آشيقلارا دَيسه، ساققانين يئريندن آشان آشيقلاری توتماسی 
گركير.

يا  يا بؤك دوشرسه، بؤك دوشن آشيقلاری، و آوچی  يعنی ساققا تووخان   
اويونچو  آتان  بونلاری ساققا  و  توتور  هنه لری  جيك دوشرسه، جيك دوشن 
كئچير،  اويونچويا  بيری  او  سيرا  توتماسا  آشيغی  بير  هئچ  ساققا  اگر  اودور. 
اويونچو  قدر سيراسی گلن  بيتينجه يه  هنه لر  اويون سورور.  توكنينجه  آشيقلار 
سون دؤنه ساققاسی هاردا ديرسا اوردان آتما لی اولور. بو اويوندا دا اويونچولار 

دسته لره بؤلونه بيليرلر.

   4-كوْر 
بير  ايكی هنه شك حاليندا  يا  بير  بيری،  اويونچولار هر  بير دوز جيز چكيلير، 
بيرينين آردينجا جيزين اوستونه قورورلار. اويونچولار قورولان آشيقلارين  ـ 
)اؤزل شكلده موچ  بير سووجويورلار  بيرـ  مسافه يه  بير  آرديندان ساققا لارينی 
قورا راق آتيرلار(. ساققاسينی هاميدان اوزاغا چيخان اويونچو باش اولور. بعضاً 
زيران اولان اويونچو ديبده قالير، ساققاسينی باشا سووجومور. بو سووجوما لاردا 
اولان  سونرا  اوندان  دورارسا،  شكلينده  )كور(  آوچی  ساققاسی  كيمين  هر 
ساققا  داليندان  هنه لرين  اوچون  وورماق  ساققانی  دوران  كور  اويونچولار 
آتاجاقلار. ساققا ييه سی، اؤنجه كي دانيشيقلا باغلی، ساققانين تيمينی هر ساققا 
باشا چيخان اولسا  بيلمه سه ايلك  آتان اويونچويا چئويرير. ساققا آتانلار وورا 

اونلار آتيرلار.
اويونچو  او  هنه لری  وورارسا  ساققانی  دوران  كور  اويونچو  هانسی  بئله  ليكله 

اودور. اما كور دوران ساققانی وورا بيلن اولماسا هنه لری كور ييه سی اودور.
ايله  ساققالاری  ايله  سيرا  اويونچولار  اولماسا،  ساققا  دوران  كور  بويو  اويون 
قورولان هنه لری وورورلار. بو وورمادا ساققا هانسی هنه يه ديرَسه، گرك اونو 
بير قاريش اؤلچومو يئريندن دبرَ ده. بئله اولماسا سيرا او بيری اويونچويا كئچير 

و اويونچولار ساققا لاری اولدوغو يئردن آتماغا باشلاييرلار. 

سونونجو هنه نی اودان اويونچو باش اولور و باش اولان اويونچو ايسه زيران. 
دوغرو  باشا  پيلله  بير  يئرلريندن  اويونداكی  كئچن  ايسه  اويونچولار  قالان 

قالخيرلار. بئله ليكله اويون، اويونچولارين هنه لری قوتارينجا دوام ائدير.
اويونون هاراسيندا اولورسا اولسون، كيمينسه آتديغی ساققا كور دورسا، هنه لر 
قالير و سيرا كيمده ديرسه كورو وورماغا ساققا آتير. كورو بو مقامدا وورسالار 
اويونچولاردان  بيری  او  اودولان هنه لری ده  ييه سی  اولماسا كور  اونو ووران، 

آليرلار.
5-گؤيدن گلدی

اويونچونون  قوشورلار،  بيرينه  ـ  بير  )هنه(  آشيق  بير  بيری  هر  اويونچولار 
آشيقلارين  سپه له نير.  يئره  گليب  گؤيدن  آشيقلار  آتير.  گؤيه  اونلاری  بيری 
بيريندن آرتيق شك دورانی اولسا و اونلارين هئچ بيری، او بيری آشيقلاردان 
گؤتورمه سه )آوچی جيكی، تووخان دا بؤكو گؤتورور(، يا شك دوران اولماسا 

آشيقلارين  ييخيلميش  و 
بؤك دوشن  يا  ايچينده جيك 
آشيقلاری  اولسا،  آشيق  نئچه 

ييغيب آيريدان گؤيه آتيرلار.
آشيقلارا  تؤكولموش  يئره 
شك  هانسی  باخيرلار 
دوروبسا، تووخان دوران بؤك 
آشيقلاری، آوچی دوران ايسه 
گؤتورور.  آشيقلاری  جيك 
ائتديرمگه  دوام  اويونو  اما 
كی،  اولور  شخصين  او  مات 
آشيغی  دورموش  شك  اونون 
قاريشيق  اويون  اودوب.  هنه 
اولدوقجا هئی آشيقلار ييغيليب 
سونوندا  آتيلير،  گؤيه  يئنيدن 

بيری مات اولور.

ياخينليغيندا  و  قالديريب  گؤيه  گؤتوروب،  هنه سينی  اؤز  اويونچو  اولان  ماتی 
اولان آشيغا وورور. اويونچو گرك ووردوغو آشيغی دؤندره، يا  آشيغی شك 
اولا  بئله  اگر  ايسته ديگی آشيغا آتا جاق.  باشقا  اوندان سونرا  توتا.  اونو  دورا و 
كيمی  قورتارانا  آشيقلار  بوتون  كئچير،  آشيقچی يا  وورولان  سيرا  بيلمه سه، 

اويون بو قايدا ايله دوام ائدير. 
بئله اويونلاردا ياخشی شك دورماقدان اؤتورو تيلان )تووخان و آوچی اوزلری 
يئييلميش( آشيقلار چوخلو قوشولور. آرادا گؤرورسن هنه لری هنه گتيرسين 
پارا،  »تيميكی  تعريفله يير:  اؤزل شكلده  هنه نی  اويونچو قوشدوغو  بير  دئيه هر 

قويمه آپارا. ها پيوان ها«.

6-يئرده اوتدی )يئرده اوتدو(
اوچ قاريش بويوندا چمبر )دايره( شكلينده بير جيز چكيلير. اويونچولار جيزين 
قيراغيندا اوتورا راق هر بيری بير يا ايكی هنه قوشورلار. بير اويونچو قوشولان 
هنه لری گؤيه آتير، هنه لر جيزين ايچينه سپه لنير. آشيقلارين بير دنه سيندن آرتيق 
شك دورانی اولسا و يا هئچ شك دوران اولماسا و ييخيلميش آشيقلاردا جيك 
آتيرلار  گؤيه  آيريدان  ييغيب  آشيقلاری  اولسا،  آشيق  نئچه  دوشن  بؤك  يا 
بيری  او  يعنی  اولا،  جيك  يا  بؤك  بيری  يا  دورا  شك  بيری  آشيقلارين  تا 
آشيقلاردان فرقلی شكلده دوشه. اوندا بو آشيق كيمين اولارسا، دئييرلر اونون 
ماتيدير. ماتی دوشن آشيقچی نين، آشيغی تووخان دوروبسا، بؤك آشيقلاری، 
و آوچی دوروبسا جيك آشيقلاری توتور و اونلاری شك دوران آشيق ييه سی 

اودور.
سونرا ماتی دوشن آشيق ييه سی، آشيغينی ايسته ديگی كيمی ياتيرديب، چيرتما 
واسطه سی  ايله اؤز آشيغينی آيری آشيغا توشلاييب وورما ليدير و بئله ليكله او 
هنه سينی  اؤز  اؤز آشيغی جيزدان چيخارسا  اما  آشيغی جيزدان چيخارما ليدير. 
بير  ايچينده  جيزين  اگر  كئچر.  اويونچويا  توشلانان  آشيغی  سيرا  و  اودوزار 
اويونچونون  توشلانان  آشيغی  سيرا  دَيمه دی  اونا  آشيغی  و  توشلادی  آشيغی 

اولور. بئله ليكله اويون آشيقلار قورتارينجا دوام ائدير.

7- ساققا ويردی )ووردو(  
بو اويوندا ساققا آدلانان آشيق يا بير تيكه داش استفاده اولونور. اويونچولارين 
بيری ساققاسينی باشا چيخير، او بيری اويونچولار سيرا ايله چيخيلميش ساققانی 
وورماغا ساققا آتيرلار. ساققانی ووران اودور. بو اويوندا هر دؤنه اودان اويونچو 
اولماسا  بيلن  وورا  ساققانی  چيخيلان  آلير.  هنه  بير  اويونچولاردان  اوبيری 
پيلك، صدف،  آشيق،  معمولاً  هنه  وئرير.  هنه  بير  اونا  هربيری  اويونچولارين 

جينقير و س. اولور. بو اويونو اوشاقلار چوخ اويناييرلار.

آغاج اويونلاری
داش دؤورو انسانی نين ياشام يئرلرينده موجود اولان مختلف داش قيريقلاری 
اوچون  انسانی  چاغين  او  پارچاسيديرسا  داش  ساده جه  باخيشيميزدا  بيزيم 
باخيشدا  ايلك  دا  الَ آغاجينا  آلت دير.  قوْرويوجو  بير  يارار  ايشه  و  كسكين 
بير  او  انسانينا  تورك  ائدن  چؤلچولوك  بئله،  باخيلسا  كيمی  قيريغی  آغاج 
ياشايانلاريميز  اوبادا  كندده،  ده  اينديسی  ايندينين  ساييلير.  سلاح  قوْرويوجو 
به سنون  وار  قوشی  قوردی  »اوغول! چؤلون  الی  يالين گؤرنده  بيرينی  چؤلده 
اؤزلليكله  ال آغاجی  قاليرلار.  قايغی سينا  دئيرك  سؤزونو  هانی؟«  آغاجون 
چوبانلارين آراسيندا چوخ قيمتلی اولور. چوبان اونو الَيندن يئره قويماز، اونو 
بيرينه وئرمز.  الَ آغاجينی داغدا ـ  داشدا  )بو آغاج مئشه لردن  كسيلر. ايندی 
داشيندا  ـ  داغ  موغان  ين  آغاجی  بير  ده  تك  ـ  اولاراق  سی  نشانه  ـ  مئشه لرين 
گؤزه ديير و  بير زامان مئشه اولدوغونو ثبوت ائدير. ( بيتن برك آغاجلاردان 
كسيب اؤزل صورتده حاضيرلاييرلار. بو آغاج ايشلنديكجه بركييير و قيزارير. 
اولدوغو  اؤزل سلاحی  اونون  قوْرويور. آغاج  مالينی آغاجلا  ـ  چوبان جانينی 
حالدا، استراحت و بئكارچيليق واختيندا دا اونونلا اويون دوزلديب اوينايا راق 
يئرده  لازيمی  اونو  توتدوغونا  يئر  اؤنملی  ياشامدا  اجتماعی  الَ آغاجی  ايَلنَير. 
اولمايان كيمسه لازيمی  باجاريغی  بو  ايسته يير.  باجاريق  اؤزل  ايشلتمك  نئجه 
يئرده اونو ياخشی ايشله ده بيلمز. مختلف آغاج اويونلاری ايَلنجه  سيندن باشقا 

بو باجاريغی چوبانلاردا گوجلنديرير.

1-دؤيمه آغاج
چوبانلار اؤروشده بير يئره توپلاشيرلار. پوشك آتيلير اويونچولارين سيراسی 
بللی اولور. بيرينجی )باش( اولان هبه نين آرخاسيندان آغاجينی اؤز ايسته ديگی 
اولان  باشدا  آرخاسيندان  هبه نين  سيراسيندا  اؤز  اويونچو  هر  باشا چيخير.  قدر 
درحال  و  اودور  اونو  وورارسا  كيم  آتير.  آغاجينی  اوچون،  وورماق  آغاجی 
بللی اولان جزانی يئرينه يئتيرير )مثلًا: اونو هبه دن آغاجا كيمی مينير(. سونرا اونا 
ياخين اولان آغاجا آتير، وورسا اونو دا اودور. وورماسا سيرا او آغاجی يا كئچير 
و او بير آغاجی سئچيب اونا آتير. اويون بئله دوام ائدير و آغاجلار وورولوب 
اولان زيران  باش  اؤنجه  اولور.  باش  قوتارديقدان سونرا، سوندا كيم ووروبسا 

اولور. و او بيری سيرا لار هر اويون بير پيلله باشا ياخينلاشيرلار. مالك شيري
2-دوققوز اؤكوز

بو اويوندا هبه آديندا بير بالاجا چالا قازيلير. هر اويونچونون 60 سانت بويوندا 
دا  آغاجين  بير  آدلانان  چيلينگ  بويوندا،  15سانت   -10 اولور.  آغاجی  بير 

اولماسی لازيمدير.
اويونچولار بير ـ بير، يا اويونچولارين ساييندان آسيلی اولا راق بير نئچه بؤلومه ده 
بؤلونه بيلرلر. پوشك آتيلير اويونو ايلك باشلايان اويونچو بللی اولور. چيلينگی 
چالايا بير تهر قويورلار كی، اونون بير اوجو چالانين ايچينه و اورتاسی چالانين 
بيری آغاجلا چيلينگين  او  قالخير.  ياريسی چالا دان چؤله  قيراغينا سؤيكنرك 
اونو  آغاجلا  كيمی  قالخان  گؤيه  چيلينگ  وورورلار،  اوجونا  قالميش  چؤلده 
بيری  او  سيرا  بيلمه سه  وورا  چيلينگی  بو چاغ  اگر  اوزاقلاشديريرلار.  ووروب 
دوققوز  هر  ساييرلار.  بويوندا  آغاج  قدر  هبه يه  چيلينگدن  كئچير.  اويونچويا 
بئله  قالخير،  گؤيه  آرتيق  حدّيندن  چيلينگ  بعضاً  ساييلر.  اؤكوز  بير  آغاج 
حاللاردا اويونچو اونو كيرتدكله  )سئلبه، آغاجی اؤزل شكيلده تولاماز آتماق 
فورمو( وورسا آغاج يئرينه چيلينگين اؤزو ايله اؤلچور. چيلينگی وورا بيلمه ين 
ائتديرير.  دوام  يئردن  قالديغی  سايينی  اويونون  گلنده  سيراسی  اويونچونون 
دوام  اويونو  اويونچولار  قالان  اودور.  اويونو  اويونچو  چاتان  اؤكوزه  بير  اللی 

ائتديريرلر. 
اودوزان  و  قاليب  سونا  ان  باغلی،  دانيشيغا  اويونچو  اودان  بيرينجی  اويونو 

اويونچونو مينيب بللی بير يئر قدری گزديرير. )آقامحمد زارعي(

3-سانجمه)سانجما( آغاج
آغاجلاری  توپلانان  بو  بيری  و  توپلاييرلار  يئره  بير  آغاجلارينی  اويونچولار 
آغاجينی  اويونچو  او  قالسا  اوستونده  هامی سی نين  آغاجی  كيمين  آتير.  گؤيه 
هر  سيرادا  بير  باشقا  اويونچودان  سانجان  آغاجينی  سانجير.  باشدا  آپاريب 
مره ده  آياقلاری  بير  اويونچولارين  قازيلير.  چالا  بير  آدلانان  مره  اويونچويا 
ووران  اونو  آتيرلار.  وورماغا  آغاجی  سانجيلان  بيردن  هامی سی  اولا راق، 
اولماسا، آغاجی سانجيلانلا بيرليكده او بيری اويونچولار قاچيب آغاجلارينی 
سانجير.  آغاجينی  بيلمه سه،  توتا  مره  كيم  توتورلار.  مره  قاييديب  گؤتوروب 

آغاجلار يئنيدن آتيلير. 
اوزانير،  اوردا  گلير،  هبه يه  گؤتوروب  آغاجينی  ووران،  آغاجی  سانجيلان 
بئله  اويون  ياخينلاشديرير.  هبه سينی سانجيلان آغاجا  قدر  بويو  اؤز  و  آغاجی 
سورور. سانجيلان آغاجی ووروب هر دؤنه بئله جه هبه سينی اونا ياخينلاشديران 
اويونچولاردان  كيم هاميدان اول آغاجا چاتير اويونو قازانير. اويون بئله دوام 
بير ـ بير سيرادان چيخير. هاميدان دالا قالان اويونو اودوزور.  ائدير و اودانلار 
الَينه وئريرلر، او آغاجينی  اودوزان اويونچونون گؤزلرينی باغلاييب آغاجينی 
توولايا راق سانجيلان آغاجی ووروب آشيرماغا چاليشير. او بيری اويونچولار 
دا اونو باشماق تايی، يا جانتايی ايله وورورلار. گؤرورسن گؤزو باغلی اويونچو 
اوزوندن  ضربه لر  آلديغی  تاييلاردان  باشماق  و  كويوندن  ـ  های  چوبانلارين 
اؤزونو ايتيريب و آغاجی تاپيب آشيرا بيلمير و چوخلو دؤيولور. آغاجی تاپيب 

آشيران كيمی اويون بيتير. )مالك شيري(

4- سوتدو سوموگ )سوتلو سوموك(
خارمان بويوندا بير يئكه جيز چكيلير. اونون ايچينده بالاجا بير چالا قازيلير. بير 
تيكه سوموگون اويان ـ بويانينی سينديرا راق »جوز« آديندا بير شئی حاضرلانير. 
جيزين  ووروب  جوزو  آغاجلارييلا  اؤز  بؤلونوب،  بؤلومه  ايكی  اويونچولار 
گؤرمك  ايشی  بو  اؤزو  بؤلوم  هر  چاليشيرلار.  سالماغا  چالايا  اولان  ايچينده 
اوچون راحاتجا سينا بو امكانی او بيريلرينه وئرمير. هانسی بؤلوم جوزو هبه يه تئز 
سالسا اويونو اودور. اودوزان اويونچولاردان بير نفر سئچيليب گؤزو باغلانير. 
ايله  شيلله  قدر  تاپانا  چالانی  اولان  ايچينده  جيزين  اويونچو  باغلانان  گؤزو 

دؤيولور. بو اويونو آيدينليق گئجه لرده اويناييرلار. )قدير گل پرست(

5-هويمه)هويوما( آغاج
آغاجينی  اودان  پوشكو  آتيرلار  پوشك  ييغيشيب  يئره  بير  اؤروشده  چوبانلار 
گؤيه آتير. او بيری چوبانلار آتيلان آغاجی گؤيده وورماق اوچون آغاجلارينی 
اونون داليسيجا سيخيرلار) آتيرلار(. كيم آتيلان آغاجی بيرينجی وورسا اودور 
و وورولان آغاج ييه سينه اؤنجه بللی اولدوغو جزانی وئرير. چوبانلارين جزاسی 
يا شيلله يا بئله مينديردی يا دا جانتاييدا اولان يئمكلردن اولور. آغاجی ووران 
شخص باش اولور و يئنی دؤنه آغاجينی او گؤيه آتما لی اولور. آتيلان آغاجی 
ووران اولماسا اونون ييه سی هامينی اودوب جزالانديرير. اويون بئله دوام ائدير. 
)مالك  اولوردو.  آرادا  شرطلر  س.  و  ياوانليق  چؤرك،  بعضاً  اويونلاردا  بئله  

شيري(
6-جوز مره سی

بير بالاجا )بير قاريش بويوندا بارماقدان بير آز يوغون( آغاج  - جوز آدلانان 
حاضرلانير.

- هر اويونچونون بير ارشين بويوندا بير الَ آغاجی اولور.
- مره آدلانان بير بالاجا چالا قازيلير.

- مره دن بئش ـ آلتی آدديم اوزاقدا باش بلله نير.
داشين  ياستی  بير  قورودا:  ـ  )ياشدا  پوشك  بؤلونور،  بؤلومه  ايكی  اويونچولار 
بير اوزونو ياش ائديب قارشی طرفدن سوروشورلار؛ ياشداسان قورودا( آتيلير، 
توتوب،  اوستونده  مره نين  اوجونو  آغاجلارينين  و  قالير.  مره ده  اودان  پوشكو 
حاضر دورومدا دايانيب جوزو اورا دوشمه سين دئيه گودورلر. پوشكو اودوزان، 
جوزو مره يه سالماق اوچون، اونو باشدان مره يه آتيرلار. جوز مره نين اوستونه 
گلرسه مره قورويانلار اونو وار گوجلری ايله ووروب اوزاقلاشديرارلار. جوز 
مره يه  يانداكيلار  جوزو  اوزاقلاشان  دييشيلير.  يئرلر  دوشسه،  ايچينه  مره نين 
وورا راق  يئرده  مره ده كيلر  اونو  دوشسه  ياخين  باشدان  مره يه  آتيرلار،  دوغرو 
اونو آيريدان مره يه دوغرو  يانداكيلار  اولسا  اوزاق  باشدان  اوزاقلاشديريرلار، 
يانداكيلارين قاچيب،  ائله  اويونون جزاسی  بو  ائدير.  بئله دوام  اويون  آتيرلار. 
اوتاراندا  قويون  مال  چوبانلار  دا چوخلو  اويونو  بو  يورولماسيدير.  لوققويوب 

اؤروشده اوينارلار. )خداداد عمی- پيروز رحماني(

7-چيلينگ آغاجی
بو اويون آغاجلا اوينانان اويونلارداندير. 4 نفر يا چوخ تعداد شخص ايكی بؤلومه 
بؤلونورلر. تقريباً بير متر يا هشتاد سانتی متر اندازه سينده »توخماغ« آدلانان آغاج، 
بير قاريج اندازه سينده »چيلينگ« آدلانان آغاج و سايی هر قروپون تعدادی ايله 
برابر اولان ال آغاجی لازيمی وساييللردير. اويون بير هامار يئرده اوينانير. اوردا 
دابانلا »هبه« آديندا بير بالاجا چالا دوزه لير. اويونچولار هانسی قروپون اويونو 
باشلاماسی اوچون پوشك آتيرلار. بو اويون اوچ مرحله ده اوينانير؛ »توخماغ«، 
باش   اوجو  اويونچو توخماغی  »توخماغ« مرحله سينده  »قره يانی« و »آغ يانی«.  
بير  گؤتورور،  ساللاناراق  يئره  آشاغاسيندان  الين  قالانی  و  يانيندا  بارماغين 
وورور.   دوزونه  شكلده  او  و  آتيب  گؤيه  چيلينگی  اولاراق  هبه ده   آياغی 
وورماغا  گؤيده  چيلينگی  آغاجلا  اولان  اللرينده  ده  نفرلری  قروپون  مقابل 
هبه نين  توخماغی  اويونچو  دوران  باشيندا  هبه  بيلمه سه لر،  وورا  چاليشيرلار. 
بير نفر چيلينگی توخماغا ساری  اوستونه قويور و باشدا اولان اويونچولاردان 
آتير اگر چيلينگ توخماغا دَيسه او نفر سيرادان چيخيب باشقاسی گلير و اگر 
دَيمه سه اويونا دوام ائدير. چيلينگی هبه اوستونده اولان توخماغا ساری آتاندا 
نفر چيلينگی  آتان  ، چيلينگ  اولماسا  آتانا ساری  توخماغ دوز چيلينگی  اگر 
قولاغينا قويوب و دئيير؛ » ايَری قولاغ دوز قولاغ « و هبه يه طرف يورويوب 
حالدا  عكس  دوزلده،  توخماغی  گرك  اولان  اوستونده  هبه  و  ياخينلاشير 
چيلينگ هبه يه چاتيب توخماغی وورور. توخماق ووراندا اگر چيلينگی آتيب 
اوينايان  اويون  اولسا  دفعه  اوچ  متوالی  اگر  و  پيت«  »بی  دئييرلر  بيلمه سه  وورا 
چيخير.»قره يانی«  »قره يانی«يا  يانماسا  و  ويرسا  دؤنه  اوچ  چيخير.  سيرادان 
مرحله سينده توخماغين اوجو جولو بارماغا ساری و اوزونو باش بارماغا ساری 
مقابل  وورور،  آتيب  چيلينگی  دفعه  بئش  توولاياراق  ياندان  آغاجی  قالاراق، 
قروپون نفرلری اگر چيلينگی گؤيده آغاجلا وورسالار او نفر يانيب و سيرادان 
چيخير اما وورا بيلمه سه لر چيلينگ هارا دوشوب اوردان بير نفر اونو هبه يه طرف 
آتير، اگر چيلينگ هبه يه بير توخماغ اندازه سينده ياخينلاشسا اويونچو اويوندان 
چيخير عكس حالدا اويونا دوام ائدير، يا اگر چيلينگ آتيلان زمان دوز هبه نين 
ايچينه دوشسه »هبه چوش« اولدو دئييرلر و هبه ده اولان بوتون اويونچولار يانير 

و سيرا دييشيلير.

 اويون سيراسيندا اگر چيلينگی آتيب وورا بيلمه سه دئييرلر بير »اياغ اوستی« و 
باشدا اولان اويونچولاردان بيری چيلينگی دوشدويو يئردن گؤتوروب، اياغی 
اوستونه قويوب و هبه يه طرف آتير اگر چيلينگ هبه نی كئچسه قروپ نفرلری 
اوينايان گرك چيلينگين  قره يانی  دا  او سيرا  دييشيلير  اويون  و  يانيب  هاميسی 
دئيير:  ووراندا  چيلينگی  اوّلجه  ووران  قره يانی  اولا.  مانع  هبه دن سوووشماغينا 
و  قولاغی  ايكی  يانی نين  قره  دئيير:  ايكينجی سينده  و  قولاغی  بی  قره يانی نين 
ـ  دؤردی  دئيير:  دوردونجوسونده  و  اوچو  يانی نين  قره  دئيير:  اوچونجوسونده 
ايچينه وئردی »بوردا منظور كره ياغين  مؤردی چوبان آللاه وئردی ياغلادی 
قره يانی نين  دئيير:  ووراندا  بئشينجی سين  و  يئمكدير«  ياخيب  اوستونه  چؤرك 

بئشی.
 اگر بئش دفعه چيلينگی ووروب و يانماسا آغ يانی مرحله سينه كئچير و اوچ 
نفر  او  يانماسا دای  دفعه چيلينگی آتيب يان طرفدن وورور اگر اوچ دفعه ده 
آغ يانی يا چيخير )همه شه يانی اولور( و اويوندان چيخان يولداشلارين دا اويونا 
قايتارا  بيلير. ائل آراسيندا بيرينين هئچ كيمسه دن احتياجی اولماسا دئييرلر دای 
دئيه سن آغ يانی يا چيخدين«. آغ يانی اويناياندا اگر ووران نفر چيلينگی آتيب 
وورا بيلمه سه و بوشا كئچيرسه، دييرلر؛ بير »قيچ آلتی« و مقابل قروپدان بير نفر 
چيلينگی دوشدويو يئردن گؤتوروب قيچی نين آلتيندان هبه يه طرف آتير اگر 
چيلينگ هبه نی كئچسه تمام قروپون نفرلری اويوندان خارج اولوب و يئرلری 
دييشيلير. آغ يانی يا چيخان نفر اويوندان چيخميش يولداشلاريندان بيرينی اويونا 
اول كی  ياندان آتيب و وورا،  اوچ دفعه چيلينگی  ايسته سه، گرك  گتيرمك 
چيلينگی ووراندا دئيير: »يولداشيمين بی قولاغی«، اگر يانماسا ايكينجی سينده 
دئيير: يولداشيمين ايكی قولاغی و اگر يانماسا اوچونجوسونده دئيير: دَنديری 
دانا ديری، من اؤلسم يولداش ديری و اگر اونون چيلينگين گؤيده وورسالار 
دا يولداشی اويونا دوام ائده بيلير. بو اويوندا هبه ده اولماق اوستونلوك ساييلير. 
باشدا اولانلار چيلينگين دالييجا قاچماقلا يورولورلار. اونا گؤره چيلينگی اوزاغا 
ووران اويونچو »لوققو ـ لوققو ...« دمكله طرفی اينجيدير. همه شه يانی يا چيخان 
اويونچو بعضن باشدا اولانلارا لطف ائتمك ايسته ينده، چيلينگی يانلارا وورماق 

يئرينه ووروب هاوايا قالديرير و دئيير »پاكی دو پاكييييييی«. )شاپور  جاهد( 

قايناق شخص: 
 50 موسوی،  خانيم  جئيران 
يازيب  سوادی  ياشيندا، 
هئريسده  حدينده،  اوخوما 
اينديليكده  و  دوغولموش 

تبريزده ياشاماقدادير.
-1391 تاريخی:  توپلاما 

هئريس  ديالوگلار  ايل.  جي 
دانيشيق لهجه سيله يازيليب.

________           

آچيقلاما:
عادت  بعضي  گلن  يازيدا 
آرادان  بوگون  عنعنه لر،  ـ 
خلاصه لشيب.  دا  يا  گئديب 
آلينانلارينين  گونو  بازارليق 
ده،  يئريني  چوخونون  بير 

يئني ـ يئني شئيلر توتوب. 

34

هئريس ماحاليندا ائلچيليكلر:
اوغلان  دانيشمازلار.  اصلا  قيز  ايله  اوغلان 
باخار،  اونا  گئنه  گئندن  سئورسه  قيزي  بير 
حقي  دانيشماق  ياخينلاشيب  دئمك 
آتا  اوتانجلاريندان  اوغلانلار  يوخودور. 
اوغلانين  آنا،  دئمزلر.  ائولنيرم  آنالارينا،  ـ 
بير  اوغلونون  آغزيندان،   توشلارين   - تاي 
ايستديگيني  ائولنمك  اونونلا  سئويب  قيزي 
آچيلماسين  اوزو  اوغلانين  دا  آنا  ـ  آتا  بيلر. 
بيلمكلريني  اؤلنمگيني  اوغلان  بو  دئيه 
اوّلده  اوچون،  ائلچليك  آنديرمازلار.  اونا 
»بيزيم  دئير:  آتاسينا  قيزين  آتاسي  اوغلانين 
ائدير سيز،  قبول  نؤكرچيليغه  اوغلاني 
قيزين  اونا«.  )آلاق(  وئره سيز، آلاخ  قيزيزي 
آتاسي نين گؤيلو اولان حالدا دئير: »قوي من 
ده گئديم بير ائوينن )قيزين آناسي( دانيشيم، 
قيزين  عكسينه  اولور«.  نه  )گؤرك(  گؤرَخ 
آتاسي بو ايشه راضي اولمازسا، قاييديب دئير: 
»قردش گوذشت )عذر ايسته مك( ائليين، منن 
سينمئيين )سينماسين(، يولون آلتينان گليبسيز، 
اوستوينن گئدين، او )اوغلانين آتاسيلا اؤزو( 
اونون  من نن  دَيير،  ياماغي  چيينيمين  منيم 
دَيير  بيزده  او آختارديغي  قوهوملوغو توتماز، 

)دئييل(«. 

هريس ماحاليندا ائولنمک 
مراسيملري )ائلچيليک(
                                    حميد والائی

ائلچيليك  آتاسي،  اوغلانين  اولسالار،  راضي  ائوليليگه  بو  آناسي  ـ  آتا  قيزين 
قيز  گون،  بو  گؤندرر.  ائولرينه  قيزگيلين  آغ ساققال،  نفر  ايكي  بير  اوچون 
ايستگيني  عايله سي نين  اوغلان  ائلچيلر  گؤرونمه مه ليدي.  گؤزونه  ائلچيلرين 
قيزين عايله سينه چاتديراندان سونرا، قيزين آتاسي بو وصلته راضي اولورسا بئله 
دئير: »خوش گليبسيز، اؤيون )او گون( اوغلانين آتاسي بو سؤزو منه دئميشيدي 
»فلان  دئير:  ائلچيلرده  اولور«.  نجور  بيزده سالاخ چيخاخ گؤرَخ  وئرين  اجازه 

كَس گل بو ايشي اوزاتما«. 
)بابالاري(  باباسي  »قيزين  دئير:  آتاسي  قيزين  اولسالار،  ديري  بابالاري  قيزين 

قالير، من بير سؤز ديينمرم، اونلار بيلر سيز بيله سيز«.1   
بيز  )گلك(  گلخ  )ائوينه(،  ائويوا  گلسينلر  چاغير  بابالارين   « دئير:  ائلچيلر 

اولارينان دانيشاخ )دانيشاق(«. 
ائلچيلر جاوان اولسالار، گئديب قيزين بابالارينا تاي آداملار تاپيب، اؤزلريلن 

قيزگيله آپارارلار. 
بابالار دئيرلر: »بير قيز بير اوغلانيندي، اوغلانين آتاسي دا گلسين، قرارلاريميزي 

قوياخ )قوياق(«
قرارلارين چوخو بئله اولار:
   - مين تومن كبين )مهريه(

   - بئش يوز تومن باشليق )سوت پولو/ شير بها(
   - اون كلهّ قند

   - 30 متر پارچا
   - قيزين آناسينا مخمر خوت )كت(

   - قيزين بابالارينا بلتو )پالتو(
داييسينا  بؤيوك  و  قارداشينا  بؤيوك  عميسينه،  بؤيوك  آتاسينا،  قيزين   -    

كؤينكليك
   - قيزين آناسينا، بؤيوك آناسينا، بؤيوك عمه سينه، خالاسينا، چادراليق

شال،  جيلليقا،  كوت،  كؤينحليك،  شلته ليك،  پالتار؛  باشا  آياقدان  قيزا   -   
شمه خي، عرقچين و  چاديرا.

1- قيزين بابا، يا دا بابالاري اولان زامان، قيزين آتاسي اوتانار بو قونودا بير سؤز دانيشسين.

   - قيزا بير كيسه حنا، بير كله قند، بئش كيلو يئميش، بئش كيلو خورما، بئش 
كيلو بويالي شيرني، بو قرارلار كسيلندن سونرا، اوغلانين قارداشلاريندان، يا دا 
جاوانلاردان بيريسي، ياخين آداملاري )آغ ساققالاردان(، »ال اؤپمك  « آدلانان 
مراسيمه چاغيرار، چاغريلان قوهوملارگليب، بويالي شيرني ايله چاي ايچرلر،2 
راضي اولورسالار او زامان محرميتّ صيغه سيني اوخونار. اوندان سونرا بازارليق 
اوغلانين  سونرا  اوندان  گون   10-  5 قويولار.  قراري  ايچمك  شيرني  بيرده 
عموما  آلديقلاري  آلار.  ائتديكلريني  بللي  قاديني  اؤز  گئديب  بازارا  آتاسي 

آشاغيداكيلار اولار: 
   - 8 متر تومانليق )شلته ليك(

   - 4 متر كؤينكليك
   - بير جيليققا 

   - بير كوت، شال، عرقچين
   - كيشميش، خورما، بويالي شيرني، 10 كله قند

   - بير كيسه حنا
يوخاريدا قئيد اولانلاردان باشقا، اؤز آرالاريندا قيزا مخصوص اولان آلينماليلار 
آلينار. قيزين عايله و ياخين آداملارينا آلينان تؤهفه لر بير دؤنه ده شيرني، يئميش، 

خورما و گلينين پالتارلاري، توي زاماني آلينار. 
شيرني ايچلن گون اوغلانين جاوان قوهوملاريندان بير نئچه سي، بازارليقلاري 
ميس مئژمئييه ييغيب اوستونه قيرميزي شال چكدن سونرا، باشلارينا قويوب قيز 
ائوينه آپارارلار. بو مئژمئييلرين ايچينه بازاردان آلديقلارينين قيراغينا، بويون باغي 
)بو بويون باغي بئله اولار: مينجيقلاري هقيق، ساريليق، گؤز مينجيغي، آرا بير 
دوزولموش  جيليققايا   آلينان  بازارليقدا  پول،  قيرپلي  قدرده  بير  پول(،  قيرپلي 
اوغلانين  اولارميش.  ايچينده  مئژمئييلرين  بو  قولوقدا3   قويارلار.  پول،  قيرپلي 
بير شالا دويونله ييب،  آناسي قيز اوچون حاضيرلاديغي گوموش نشان اوزويو 
اوزويو  بو  بيري  قوهوملارين  خانيم  ياخين  قويار،  ايچينه  بيرينين  مئژمئييلرين 

قيزين بارماغينا سالار. مئژمئييلر قيزگيلين قاپيسيندا بير نئچه خانيما تاپشيريلار.

2- »ال اؤپمك« همان ايندينين قند سينماسي دير، كئچميشده اوغلانين آغ ساققال قوهوملاري 
گليب بير چاي ايچيب شيرني يئيرميشلر، اونون آدي »ال اؤپمك«ايميش.

بير  اوخشار  قابينا  قوران  ايميش.  يئرينه  يا جعبه سي  و  اينديكي گلين چانتاسي  قوولوخ:   -3
پارچادان اولان چانتادير كي ايچينه پول، مينجيق، ساققيز، عطير قويارميشلار. 

ناهاردان سونرا، شيرني قيزگيلده ايچيلر. بير گون كيشيلره شيرني  وئررلر4، باشقا 
قيزگيله گئتمز.  خانيملارين  ايچيلن گونلر اوغلان  گون ده خانيملارا. شيرني 
شيرني ايچن گونو، اونلار پول سالارلار )گلينه هديه و انعام اوچون پول وئرمك( 
اونا گؤره قوناقلار ناهارا چاغريليب شوربا )آبگوشت( وئريلر. اوغلانين آتاسي 
قيز ائوينه بير قويون وئرر، بو قويونو كسيب ناهار پيشيررلر. ناهار يئييلندن سونرا، 
آغ بيرچك  ياشلي  ان  اولان  مجلسده  تؤكوب،  مئژمئييلره  خورماني  يئميش، 
اوغلانين  قويوب،  نعلبكي يه  بير  اونلاري  اودا  قويارلار،  قارشيسينا  خانيمين 
نعلنبكيلري بوشالديب يئرينه پول  خالاسي، باجيسي )2 نفر( پايلايار، خانيملار 
قويارلار.  شيرني  اوزاق آداملار آز  قويارلار،  ياخين آداملار چوخ  قويارلار. 
ائوينه  بيرينين  قوهوملارينين  ياخين  او  اولماماليدي.  ائوده  قيز  گونو،  ايچيلين 

گئدر. 
شيرني ايچيلندن سونرا، صيغه اوخونوب، يا دا  اوخونماسا، قيز اصلًا اوغلان ائوينه 
ايچيلندن 5-10 سونرا  ايله آيدينجا گؤزه گؤروشمز. شيرني  گئتمز و اوغلان 
جاوانلارينين  قوهوملارينين  اوغلاندا  چاغيرار.  قوناق  شاما  اوغلاني  ائوي،  قيز 
بيري ايله، قيزا بير كؤينكليك آپارار. او گون قيز ائوده اولماماليدي و اوغلانين 
گؤزونه گؤرونمه مليدي. قيزيندا آتاسي ائوده قالماز، آناسي بيرده قارداشلاري 
ائوده اولارلار. اوغلان شامي يئيندن سونرا دوروب ائولرينه قاييدار. قيزين آناسي 
راضي اولورسا، آتاسي دا ائوده اولمايان حالدا، اوغلان قيز گيلده قالا بيلر، آما 

هله - هله اوغلان قالا بيلمز. بوندان سونرا نيشانليليق و نيشانبازليق باشلايار.

4- شيرني يئميش و  خورمادان عبارتيميش.

يئره  بير  عزيزله ييب،  سؤيلملري  قيسا  دَيرلي  آدلي  سؤزو«  »آتالار  اوووج  بير 
ييغيب، توپلايان، اؤزو ديرَلي، آنلايان بير انساندير. بو آدام ائليني و ائل شرفيني، 
محيطيني، گلنك و عنعنه لريني سئوير. بو ايپه ـ ساپا دوزلمه ميش اينجيلر )سؤز 
دولانيب  ذهنه  ـ  ذهندن  آغيزا،  ـ  آغيزدان  قرنلرله  و  ايللر  يوز  اللي،  گؤهرلري( 
ياشايان، نسيلدن ـ نسيله گزه ـ گزه گليب بيزه چاتيب، بيزدن ده گله جك نسيل لره 
ديرَلي تؤحفه اولاراق چاتاجاق و ائل ثروتيميز كيمي ياشاماسينا داوام ائدَجكدير. 
»آتالار سؤزو«نون ديرلريندن بيري بودور كي، هر بير حاق سؤزه اويغون اولاندا 
همان سؤز و موضوعونون تثبيت اولماسينا يارديم ائدير. بئله ليكله حاق سؤز يئرينه 
دوشر. آيري سؤزله بير يئرده بير ايشين دوزلمه سينه بير آز پول گرك اولاندا، بو 
اونا، او بونا اشاره ائدير، بير ـ بيرينين اوزونه باخيرلار. بورادا بير خيرّ آغ ساققال 
جيبيزه  اؤز  اليزي  باخمايين،  بيريزه  »بيرـ  اوراداكيلارا خطاب  جيبينه،  آتير  اليني 
اوزادين، باخ بئله!«، چيخارير بير قدر پول قويور آرايا. بئله ليكله ايش باشا گلير، 

دوزلير. او گوندن »الينيزي اؤز جيبيزه اوزادين« سؤزو ائل ايچره ياييلير. 
آيري  بيريندن  ـ  بيري  كيمي،  اولدوغو  تورلو  ـ  تورلو  حياتين  سؤزو«  »آتالار 
موضوعلارا عاييد مضمون داشيير. اساسدا خالق مدريك ليگي و خالق ذكاسيندان 
هر  ثروتيميزين  سؤز  ملي  بودور،  سالينمالي  يادا  بورادا  سؤزدور.  بديعي  يارانان 
دنه ـ دنه سينه، هر يؤنلو ايستكلي شعور گركدير.  او شعور ائليميز آرا هر كيمده 
بئله ليكله  دوغولور.  حؤرمت  دوشونجه ميزده  آرا  ائل  شخصه  همان  گؤرونسه، 
انسانلاريميزا  باشقا  قورويوب،  دينله ييب،  ثروتيميزي  مليّ  كولتورل  انسانين  هر 

چاتديرماغي گركلي دير.
آداملاريميزين  بيليك  دوشونجه لي  موضوع،  دانيشديغيميز  حاقيندا  يازيدا  بو 
مصلحتلرينه گؤره، بئله قيسا سؤزله بؤيوك معنا داشييان سؤيلملره ايلك اؤنجه 
»عبرتلي سؤز«، »حكيمانه سؤز«، »سؤزلرين سلطاني«، »سؤز ميرواريسي« و يوخاريدا 
دئديگيميز كيمي »ايپه ـ ساپا دوزولمه ميش اينجيلر«،  »ائل دوشونجه سي نين سؤز 
البته  گولزاري«، »قيزيل سؤزلر«، »تربيه وي سؤزلر« كيمي ديرلي آدلار وئريرلر. 
هر بير ائشيديلمه ميش، بيكر، اوريژينال معنا داشييان بير »آتالار سؤزو«نه بئله آدلار 

وئريلير. 

آتالار سؤزو حاقدا بير نئچه سؤز
                 حسن مجيدزاده )ساوالان(

آمما  وار.  اؤزلوگونده لاييقلي، طمطراقلي گؤزلليگي  هانسي نين  هر  بو آدلارين 
بورادا  چونكو  بيلمير.  ائله يه  قانع  انساني  اولوب،  دينجلديجي  گركدير  كي  ائله 
و  حيات  سؤزو«  »آتالار  گؤره  يازديقلارينا  )عاليملريميز(ين  آداملاريميز  بيليم 
چوخ  داشيماسي  مضمون  عاييد  موضوعلارينا  آيري  بيريندن  ـ  بير  كوتله ميزين 

اؤنمليدير.
بورادا فولكلورون نقشي، ايشي و ديرليليگي اؤنه چيخير. يالنيز »آتالار سؤزو« دئييل، 
بايرام و ماتم »ياس« رسملريميز، او جمله دن بايرامليقلار و بايرام گؤروشلري، ياس 
ياس  شخصلر  يا  و  شخص  ياسلي  كي  پالتار  و  پارچا  هديه،  بير  )مثلًا  ياسلاما  و 

پالتاريني دييَشسين دئيه( آپارماق، يا توي و توي يانالار.
بورادا باياتي فورموندا ايكي منظوم آتا سؤزو گتيريرم، بيري بدل و اوخشار )نظيره(

دي، آمما 2- جي سينده دانيشماغا سؤز وار. 1- جي باياتي اوخشار:
عزيزينم گولر لر

بولبول باغدا گول اللر
درياجا عاغلين اولسا

يوخسول اولسان گولر لر
آمما بو آشاغيدا گلن باياتي كؤكدن دوغال قوشولموشدور. اونون قوشاني گؤزل 
ياخشي  و  قاباق شاعرلر  بوندان  ايل  يوز  اوچ  تخمينن  اوستاسي،  باياتيلار  جيناس 

آشيقلار دوغوب يئتيرن »قاراداغ« بؤلگه سينده ياشاميش »ساري آشيق«-دير:
عزيزينم گول اللر

آغ بيلكَلر، گول اللر
درياجا عاغلين اولسا

يوخسول اولسان گولل لر  )باياتي نين »ساري  آشيق«دان اولدوغونا شوبهه وار. ائل بيليمي(
آمما  عادي  اولمايان  شاعر  بيري،  سيرادان  باياتيلاريندان،  ائل  باياتي،  باشقا  يا  و 

عاغيل لي بير آدامين قوشدوغو:
فلگين داد اليندن

اولماديم شاد اليندن
يامان يئرده ييخيلديم 
توتمادي ياد اليمدن*

البته ياد، ياددير. آدام گرك بعضي سؤزلره آلدانمايا چونكو، ياد و اؤزگه آدامين 
ـ  قوهوم  دوغماسي،  اؤز  ائلي،  اؤز  آدامين  اولسا  توتان  الدن  اگر  توتماز.  اليندن 

قارداشي توتار.

بلاسين  ديليم،  »دينمه  يا  و  ساخلار«  باشين  ساخلايان،  »ديلين  سؤزو  آتا  بو  يا   
آداما  معناني  بير  قازانجلي  واختيندا  سؤزدور،  گؤزل  فايدالي،  نه  گؤر  چكرسن« 
چاتديرير. چونكو بيز بئله قيسا سؤزلردن بير جرقه و يا قيسا تذكردن آرتيق بير شئي 

گؤزله ميريك.
سؤزو«،  »آتالار  سؤزلر  فولكلوريك  سطير  ايكي  سطيرليك،  بير  سؤزله  باشقا 
دونيا  توپلوسونون  ائل  ائتديرير.  عكس  تجربه سيني  عمومي لشديريلميش  ائلين 
دولغون  خلاصه سيدير.  قيساديلميش،  فلسفه سي نين  حيات  عملي  گؤروشونون 
بديعي  حقيقتلرين  تاريخي  اجتماعي،  سؤزو«  »آتالار  داشييان  معنا  ييغجام  و 
ايفاده سيدير. بوردا بير »آتالار سؤزو« و »آتالار سؤز«لريني ييغان فولكلور عاليمي 
ابوالقاسم حسن زاده نين اؤز توپلاديقلاريندان بيريني )پاسلي دميردن قيليج اولماز( 

و آتالار سؤزلرينين نئجه يارانماسيندان بير اؤرنك:
كيشي،  بير  آدلي  محمدجعفربيَ  ياشايان  كندينده  »رامانا«  كندلريندن  آذربايجان 
قيريلان  خسته ليگيندن  وبا  كندلرده  هندور  و  شهر  بؤلگه ده  او  ايلده   1892-جي 
باسديريلديغيني  بيرليكده  ايله  پالتارلاري  ـ  پال  ايَينلرينده كي  اؤز  آدامين  يوز 
بئله  يوخسوللوغوندان  اونلارين  ايشي  بو  و سيخيلير،  تعجبلنير، دونوب  گؤر رك 
احسان  گتيرير  آليب  چيلوار  آغ  توپ  ـ  توپ  گئديب  تئز  دوشونور.  اولدوغونو 
ائدير كي، اؤلنلري آغ كفنه بوكوب، قويلاسينلار قبيره. بئله ليكله اهالي ده بير آز 
اؤلوم  قورخوروق،  نييه  »داها  وئريرلر  تسلي  بئله  اؤزلرينه  تؤرنير.  خاطرجمع ليك 
حاقدان،  كفن محمدجعفردن« دئييرلر. بئله ليكله محمدجعفر بي ين بو ثواب ايشي 
آغيزلارا دوشور، بو اونا، او آيريسينا، ائل ايچره ياييلير. نتيجه ده ائل سؤزو شكلينده 
آغيزدان  »بير  دئميشكن  آتالار  ابديلشميش دير.  اولاراق  داخل  فولكلوروموزا 

چيخان سؤز مين آغيزا ياييلار« و »سؤز يييه سي اؤلسه ده سؤز قالار«.
پايين  ياتانين  »دوران  كئچنميرم.  يازمادان  سؤزونو  آتالار  جوت  ايكي  بو  بورادا 
يئير«، »ائله گل اوتور كي، »دور گئت« دئمه سينلر«؛ و يا »پولون اوجوز توتان، اؤزو 
باهالاشار«، »قييماماز آدام گئج ـ تئز دَيرَدن توشر«، و يا آيري واريانتدا »قييماماز 

آدام دَيرَلننَمز«. 
______________________________________

*بو باياتي دا آزجا رديف عيبي وار، اونا گؤره شاعر اولمايان، عادي خلقدن اولان ياخشي 
بو  اولمازدي.  عيبي  بير  هئچ  اولسايدي  قوشاني شاعر  اونون  قوشوب.  اونو  آدام  عاغيللي  و 
بيزه  بيلرَيك، كي سيغاللانيب )صيقل لنيب(گليب  ائل و خلق سؤزو سايا  اونو  باخيمدان دا 

چاتيبدير.

گئتسين  دورور  بابا،   لولئيين  گئجه  بير 
اوغرولوغا، يولدا ايت راست گلير. سوروشور 

كي؛ لولئيين بابا هارا گئديرسن؟ 
لولئيين بابا دئيير: گئديرم قوز اوغورلوغونا. 

ايت دئيير: مني ده آپار 
لولئيين بابا دئيير: گل دوش يانيما گئدك دا! 

راست  تويوق  كي  گئتميشديلر  يول  آز  بير 
سووالا  سورغو  ـ  باباني  لولئيين  دا  او  گلير، 
هابئله  قوشولور،   اونلارا  سونرا،  چكديكدن 
دؤردونجو  سورا  جوابدان  سووال  قارقا 
يولداش اولور. ياواش ـ ياواش يول گئديب، 
چاتيرلار.  ائوه  اولان  قوز  سونرا  مدت  بير 
لولئيين بابا ايتي قويور حيط قاپيسيندا،  تويوغو 
قويور اود اوجاغي باشيندا و قارقاني دا قويور 
اوغورلوغونا.   قوز  گئدير  سونرا  باشيندا،  دام 
كيمي،  ائشيدن  سسين  قوزلارين  صاحبي  ائو 
 ـ اؤزونه دئيير كي ائوه اوغرو گليب، اونا  اؤز 
و  آچيب  قاپيسين  حيط  كي  قاچير  تئز  گؤره 
وار  ايت  چاغيرسين،   كؤمگه  قونشولاري 
صاحبي  ائو  قويمور  و  هورور  ايله  گوجو 
گلير  قاييديب  قاپيدان  او،  چيخسين.  چؤله 
كي اوْجاقدان اود گؤتوروب پيلته لي چيراغي 
دولور  كوللر  چالير  قاناد  تويوق  يانديرسين،  
گؤزلرينه، باشين قووزور گؤيه كي،  گؤروسن 
قاريلداييب  قارقا  يوخ،  يا  اولوب  اذاني  صبح 

دامدان سي... آغزينا. 

قايناق شخص: 
گلي ترابي، 1330- دا 

دوغولموش. 
ساوادسيز، ائو خانيمي

نوت: 
شئي  بير  ظاهرده  افسانه  بو 
كئچميش  آنجاق  دئييل ، 
گولمه لي  بئلنچي  زاماندا 
حيوانلاري  اوشاغا  سؤزلرله 
ايشلريني  اونلارين  هابئله 

تانتيديرارديلار. 
منه بئله گلير كي هر افسانه نين 
اشاره  پيامينا  داستانين  يا  و 
اولار.  فايدالي  دا  داها  اولسا 
آچيقلانماميش  فلسفه سي 
يارادان  افسانه ني  او  قالماز. 
اديب، پيشيگين دجل ليگيني 
و باشقا حئيوان و عنصرلرين 
ائتميشدير:  بيان  فايداليليغيني 

م. ع. نقابي.

لولئيين بابا
      محمدعلي نقابي

قايناق شخص: 
قيزي،  فيضه دهقاني، هدايت 

دوغوم: 1300، خييوودا 
)بوگونكو مشكين شهر(

دوغموش. شيخلار طايفاسي، 
ياشايير،  محلهّ سينده  چايپارا 

ساوادسيز

1(. گوده كورامال كولدان باخار   
                                                                خيار

2(. چاتي سو ايچر، دانا شيشر    
                                                 بالقاباق، بوراني

 3(. داغدان گلير آللي خانيم، اللري خينالي
 خانيم                                                     كهليک

بئيمان، كتده  اوبادا   ، تاپپيلدار، سودا شاپپيلدار  4(. داغدا 
سليمان  

                               دولو ، باليق، ايت، خوروز   
5(.  زيل كيليم، زينجير كيليم، آغيردي سيلكه بيلميرم                                                         

                                                                      گؤي
6(.  بابامين بير دونو وار قاتداماق اولماز،

       ايچي دولو اشرفي لن ساناماق اولماز       
                                               گؤي و اولدوزلار

7(.  هادي آباني، گزر اوباني/ آلتي آياغي، ايكي داباني                                                          
                                                                 ترزي

8(.  هيني هيني كهر آت
       هينيسي گؤزل كهر آت

       آياغيندا قيل سيجيم
       دويونو گؤزل كهر آت  

                                                     بال آريسي
9(.  چيل آتيم، چيل ـ چيل آتيم

       چيلين نسه كيم بيلر؟ 
        يئددي حاصار ايچينده

        قولونلاسا كيم بيلر!                            باليق
ـ حيوانين  مال  ايكيسي  هر  قولونلاماق،  و  )چيلينله مك    

بوغاز اولما ـ بويلو اولماسينا عاييد اولان فعللردير.(  

خييوو تاپماجالاريندان 
»تاپ بو نه دي تاپماجا!«  

                           نيگار خياوي

10(.  يئر آتدا چوللو قودوق   
                                                                             اؤلو  

11(.  يئر آتدان اوخلوو گئدر    
                                                                            ايلان

12(  گؤيدن يئره ساللانار، هر نه وئرسن آللانار        
                                                                   ياغيش، اوشاق  

13(.  بيزيدوي)بيز ايديك( بيزلريدوي )بيزلر ايديك(،
         اوتوز ايكي قيزلاريدوي )قيزلارديق(

            هئي ازيلدوي)ازيلديك( هئي بوزولدوي)بوزولدوك(
    بير تاخچييا دوزولدوي )دوزولدوك(   

                                                                 آغيزدا 32 ديش  
14(.  ائويميزده بير كيشي وار، ننه م نن ايشي وار          

                                                                       سوپورگه 
15(.  آي گلير آدامنان

          بير خونچا بادامنان
           نه ديلي وار نه آغزي

           دانيشير آدامنان                   
                                                                     يازي، كيتاب  

16(.  اويان چپر بويان چپر
         ايچينده آتدي )آتلی( چاپار                 

                                                               كيپريكلر و گؤز 
17(.  اويان قالا محمد
         بويان قالا محمد

         ياش ياپيرام، قوري چكيرم
          صليّ الا محمد                  

                                                            تندير و چؤرك
18(.  هاپ هاپي، كركي ساپي

         بئش بيداغي، بير يارپاغي    
                                                                                 ال

19(.  هاپ هاپي، قيزيل كوپي
         دؤوران دؤنر، چيچك سَپر  

                                                                   تندير و لاواش
20(.  آلچاق دامدان قار ياغار   

                                                                       الک و اون 
21(.  قاپي باشيندا تولا ياتار   

                                                                             قيفيل
22(.  قاپي داليندا چيل ـ چيل دووشان  

                                                                         سوپورگه 
23(.  دؤرت گلينيم وار، دؤردو ده بير بويدا   

                                                          اوتاغين بوجاقلاري 
24(.  قارا تويوق چؤكدو يئره

          بوغارسيغين تؤكدو يئره      
                                  قارا قازان و اوجاغداكي اودونلار 

25(.  بو بويدانا بويو وار، ائو دولوسي تويو وار 
                                                                            چيراق         

26(.  بير كوزه ده ايكي جوره سو 
                                                                           يومورتا 

27(.  بو بويدانا بويو وار،  قيرميزيدان دونو وار  
                                                                               اييده

28(.  بير چووال اونوم وار، ايچينده وردنه!  
                                                                               اييده 

29(.  ددم ائوينده قيزيديم
        هادي منيم قارنيمدايدي

        الي يوخ، ايَاغي يوخ
        بودو منيم قارنيمدايدي          مكه، قارغي دالي )ذرت(  

30(.  دام دام اوسته، تؤوله دام اوسته
         بيزيم ايلديريم، سيزون دام اوسته  

                                                                                 توستو

31(.  گئجه ده گئدر، گونوز ده گئدر
          يئرينده كي يئرينده  

                                                                             دييرمان  
32(.  پيشيگيم پيشيگيم اويونباز
        ايكي سئرچه دي اويونباز

         بيري گيرير دليگه 
         موللا بونا پيتيك ياز،  

         گؤرك چيخار يا چيخماز!
                                                                                 قيفيل  

33(.  ائويميزده بير كيشي وار، كؤندلن ياتيشي وار
                                                                             فارماش 

34(.  كاغيذينا هاي كاغيذينا
         خوب ياراشير آغيزينا

         هر كس اونو تاپپاسا
         دلييي دده سي نين آغيزينا  

                                                                                سيغارا 
35(.  دوه  دن دوشدو كؤششك، اونو تاپمييان ائششك!

                                                                                    كؤششک 
36(.  چؤلده بيتر چؤرـ چؤپ، ايكي سئرچه نين گؤزو دؤرد
بيريسي    هر  يوخ.  شئي  بير  تاپيلاجاق  بورادا  )دئمه لي        

اؤزونون آچماسيدير.(  
37(.  دوه دن دوشدي توخماغ، اونو تاپمييان آخماق  

                                                                     دوه نين پئييني
38(.  دام اوسته ساري كؤپك   

                                                                   بالقاباق، بوراني  

• ايكی گؤزل بير ياسديغا باش قويماز
• مين بنده يه يالوارينجا، بير آللاها يالوار

• بير دلی قويا داش سالار، مين عاغيللی چيخاردانماز
• آج قارينين ايمانی اولماز

• پيشكئش آتين ديشين سايمازلار
• گؤيده آختاريرديم، يئرده تاپميشام

• دامجی ـ دامجی گؤل اولار
• اؤكوز صاحيبينه جوت سورنده، باشی آغرييار

• گؤزه گلن گؤزل اولار
• بؤيوك باشين بؤيوك بلاسی اولار

• حالوا ـ حالوا دئمگی نن آغيز شيرين اولماز
• اتَ گتيرمه ييب كوفته ايسته يير

• ايشليين ديشلر
• يوخسول ائوين آشاغا، يوخاريسی اولماز

• دؤيمه قاپينی، دؤيللر قاپينی
• كئچل چاره بيلسه اؤز باشينا ائيلر 

• قوتور دانا چشمه باشيندان سو ايچر 
• تولكو ايكينجی يول سوواخلی داما گيرمز

• اوزون آدامين عاغلی توپوغوندا اولار
• گؤزلين عاغلی گؤزونده اولار
• الَی نين اوزون، ترسه سين بيلمير

• ائوينده يوخ يايماليق، گؤيلوندن كئچير كدخداليق
• آللاه داغينا باخار قار سالار

• باشينا داش سالاندا بؤيوك داش سال
• اتَين ياخشی يئرين چاققال يئير

گوگان دا ايشلنن آتالارسؤزو، دئييملر
                                                       اسماعيل كنعانی

• لالين ديلين آناسی بيلر 
• قورخان باش سلامت اولار

• ايت ايتتيگيندن الَ چكسه ده، سوم ـ سوممكدن الَ چكمز   
• دوز ايَرينی كسه جك

• دوز گئدن آياق يورولماز
• بيری اؤلمسه، بيری ديريلمز

• ميريغا دئيير كوفله نی/ پيلته ني پوفله         
• آغا آغ دئيللر، قارايا قارا

• يئتيمه وای ـ وای ديين چوخ اولار، چؤرك وئرن اولماز
• يوخسولو دَوه اوستونده بؤوه سانجار

• سو آخاندا يولون تاپار
• يوخسولون ديواری آلچاق اولار

• يوخسول ايكی دونيادا ياناجاق
• وارلی نين پيشيگی ده گؤزل اولار

• ماماغانلی يا دئديلر هاراليسان؟ دئدی ائولنمه ميشم!
• قيرانا گولـله آتيرام

• ديلی لن ايلانی يووادان چيخاردار
• ديليلن شيل، چئری قيزی ارَه وئرر

• بير الَی ياغدا بير الَی بالدا
• ائو آيرانی آجی اولار

• توی ياسين قارداشيدير )يولداشدير(
• بير الَده ايكی قارپيز اولماز

• دوز يولدا يئريمير، شوخومدا شيللاق آتير
• اؤزگه آتينا مينن تئز توشر

• چيراغ اؤز ديبينه ايشيق سالماز
بوشا  پيسدی  آروادين  قورتول،  چك  آغرييير  ديشين   •

قورتول
• اينكدن بيزوو اولار

• اؤلو قبريستان دان قاييتماز

بيرينجي مكتوب

ائل بيليمي بولتني نين حؤرمتلي تحريريه هئيتي!
درين سايقي و عطيرلي سلاملارلا هاميزا جان ساغليغي و شاد گونلر آرزولاييرام. 
47 و 48- جي نمره ني اوخودوم، چكديگيز زحمتلره هئچ ده دئيه جك يوخ. 
اوخويوجولار، مين دفعه ده سيزلردن تشكر ائتسه لر يئنه آزدير. من )نقابي( بير 
هوسكار طلبه  كيمي، بولتن  ـيز حقينده اصلاحي نظرلريمي آشاغيدا قيده آليرام:
   1-ائل ـ اوباميزين دانيشيق ديلينده منيمسنمه ميش، يؤن، اؤزل،  ياريش،  آنلام،  
اولونتو، قونو، سوسيال،  پرسوناژ، پيسيكولوژي، ماتريال،  ترمولوژي،  سئكسوال 

فانتاسما كيمي سؤزلرين آچيقلانماسي گركير. 
   2-47- جي سايدا 8- جي صفحه ده: قيزلار هئچ بير زمان پوشتك گئچدي، 
دئيه  ييرتيلماسين  پرده سي  بكارت  عايله سي  قيز  ائتمزلر.  اشتراك  اويونلاريندا 
طرفلي  بير  قيزلار  كندلرده  بعضي  هله دي  هله ده  اولماز،  راضي  ايشه  بئلنچي 

ائششگه مينرلر يعني قيچلاريني پالانين ايكي طرفينه آشيرمازلار. 
   3-47- جي سايدا 14- جو صفحه ده: كئچميش 10 ايللرده، حامامدا چاي 

اولمازدي، آنجاق گلين حامامينا يئمك و ساير  آپارارديلار. 
   4-47- جي سايدا 15- جي صفحه ده: كؤتوك يعني )كونده قيسسا آغاج 

بدنه سي(،  كؤتوك ايله دونبالان پيستان اويناماق اولماز. 
وزير  شاه  )كدخدا(،  يعني  گيزير  صفحه ده:  جي   -22 سايدا  جي   -47-5    

قوندارما سؤزدوز. 
   6-47- جي سايدا 32- جي صفحه ده: پيچاق، دوه،  حسن بيَ آيري ـ آيري 
وئردي  داري  منه  تات  گركير.  آراشديرماق  اطرافلي  داها  موضوعلاردير،  
سؤزوندن بئله نتيجه چيخارتماق اولور كي، داري محصولو گيلان منطقه سيندن 
)وارداروس  باشقالارينا  يونانليلار  ايللرده  مين  كئچميش  گلميشدير.  طرفه  بو 
»Vardarus«(، عربلر عجم،  توركلر تات دئميشلر. تات منه داري وئردي يعني 

تورك اولمايان آدام منه كره محصولو وئردي. 

ائل بيليمينه گلن مكتوبلاردان



         
    9

2 
ن 

آبا
ي، 

ساي
جو 

 -5
9 

   
   

ي 
يم

بيل
ل 

ن ائ
جا

باي
ذر

آ

49

   7-48- جي سايدا 4- جي صفحه ده: قولچاق »بيلگه تاخيلان يوندن هؤرمه 
الجك« دولاق، دوراق، بوغاناق كيمي بنزتمه  آددير.  قول بويدا اولان اودون 
پارچاسنا دا قولچا دئيرلر: بادام قولچاسي،  اييده قولچاسي. )باخ قاموس تركي(.
دوغور،   احتياجدان  شئي  هر  حياتدا  صفحه ده:  جي   -5 سايدا  جي   -48-8
دئمك كي اوغلانين اجتماعي آزادليغي چوخ اولدوغو اوچون ائشيكده آشيق، 
باخيميندان  اينانج  قيز  آنجاق  بيليردي  اوينايا  ساير،  و  ميندي  ماللا  توپ عربي، 
محدودلاشديغي اوچون بوش وقتلريني قولچاق اويناتماقلا كئچيريردي يوخسا 
امور آنجاق و آنجاق طبيعي حالدا تجلي  قيزلار دونياسيندا جنسي  او زمانلار 
بيلينديگي  گركير.  ياناشماق  ايله  گؤزلوگو  بيليم  يازيلارا  حالدا  هر  ائديردي. 
بلكه  دئييلديرلر  سؤزلر  دوشمه  دامدان  كؤكسوز  سؤزلري،   اوبا  ـ  ائل  كيمي 
هابئله  انسانا  كي  دئمك  ياتميشدير.  حقيقتلر  اجتماعي  كؤكونده  اونلارين 

جامعه يه مغاير و خيري اولمايان مطلبلر خلق سؤزو دئييديرلر. 
اوچ هئچ اومماديغين يئرده، 

ناگاه آچيلير پرده
درمان اريشير درده

مولام گؤره ليم نئيلر
نئيلر سه گؤزل ائيلر.

                                                                               محمدعلي نقابي
 مكتوبا جواب:

ديرلی عاليم و فولكورچوموز  اوستاد نقابی 
قويوب،  ال  نوكته لره  اؤنملی  بعضی   گزديريب،  گؤز  دقتله  درگيسينه  بيليمی  ائل 
بيلديرمك  دويغولاريميزی  و شكران  ائدير  تشكر  سيزه  اوچون  يول گؤسترديگينيز 

ايسترديك.
بورادا بيزده سيزين يازينيزين بير ماده سی  حاقدا ايضاح وئرمگی يئرسيز گؤرموروك:

ائتميشسينيز.  اشاره  نوكته يه  بير  گؤزل  دايير،  اويناماسينا  كئچدی  پوشتك  قيزلارين 
دوغرودور اولا بيلر كی بير چوخ يئرلرده سيز دئين كيمی بير پارا محدوديتلر اولسون، 
آنجاق بيز  بئله دوشونوروك كی بو الزاما هر يئرده و هر زامان عينی سويه ده اولمور،  
بيزيم درنكده چاليشان بير نئچه اورمولو و تبريزلی امكداشلاريميز دا  سوسن خانيم 
قيزلی  اويونلاری  همين  اوشاقليقدا  اساسا  و  راضيلاشير  يازيسيلا  رضی نين  نواده  

اوغلانلی اويناديقلارينی خاطيرلاييرلار. 



آذربايجان ائل بيليمي        59- جو سايي، آبان 92             

50

ايكينجي مكتوب

سايغيلي ائل بيليمي امكداشلاري
اوزه  يازيلارينيزدا  دگرلي دير.  يؤندن  نئچه  بولتني،  آيليق  درنگي نيزين 
اؤنملي موضوعلار،  آيري  و  آئين  اسطوره،  افسانه،  داستان،  فولكلور،  چكيلن 
اوخوجونون دوشونجه  دونياسيني آرتيق ايشيقلانديرا بيلير. اونا گؤره ده، بوتون 

امكداشلارينيزا يورولماياسين دئيه، جان ساغليغينيزي ديله ييرم.
ايكينجي  اللي  بوگونلر  اوخويانلار،   ايلدن آرتيق آرديجيل  بولتنلرينيزي دؤرد 
سايي اوخويوب، چئشيدلي موضوعلارا توش گليرلر، يازيلار مضمون و ايچري 
لحاظيندان دولغون و دگرلي ديرلر.لاكن،  بو او دئمك دئگيل كي،  هئچ يازي 
يانليشليغينا اوغراماميشدير. منجه، بو كيچيك يانليشلار،  دوزه لينيرسه، يازيلارين 

دگري قاباريق شكيلده اوزه چكيلر. 
   1ـ سوزلرين شكيل و گؤركمي اؤنملي موضوعلارداندير، بيلديگينيز كيمي،  
ح ـ ط ـ ظ ـ ض ـ ذ  ـ ژ ـ ث، حرفلري ديليميزده ايشلنه بيلمير. اوندا، ماحال  
سؤزو، ماحال كيمي، سولتان سؤزو سلطان، ميسري سؤزو ميصري،  ته سي سؤزو 
بيلر.دئمه لي،  دَييشيله  معنا  بوشاليب،  ايچريدن  سؤزلر  يازيلاندا،  كيمي  تسوج 
سولتان،  گؤزل تان،  ميسر يا ميسره،  ميترا، ته سي ايسه آمرود نوعلارينين بيريني 

بللنديريرلر. 
   2ـ سوجايلي يا خد شوجئي لي كند آدي، جولفانين شوجا، كليبرين شوجاباد 
كند آدلارينا تاي، شوجا سؤزو ايله دوزلميشدير. شوجا، ايسه، ايلان نوعلاريندان 
بيرينين آدي دير. بونودا دئيك كي، شوجا سؤزو، سوجا كيمي ده ايشه آپاريلير. 
   3 ـ چؤرك سؤزو چوره ح كيمي يازيلاندا، اولدوقجايانليشليقلارا اوغراييريق. 
اونا گؤره كي،  بو سؤزون »ر« حرفي اوستونده كي فتحه، هئچ يئرده، او جمله دن 

ال )دست(، چئويره، بيلر و ... سؤزلريندن يازيلماليدير. 
   4ـ رس سؤزو، چرخ و فلك معناسيندادير. بو معنايا اساسلانارساق اصحاب 

رس،  دهريلر و يا فلكي لر  معناسيندا اولا بيلر.
   5ـ شييد سؤزو، عاشيق ادبياتي نين اوستا ـ شييد موضوعسوندا،  استاد ـ شاگرد 

دئمكدير. 

   6 ـ دسئيرد كند آدينا، نئچه يئرده او جمله دن خاروانا ياخينليغيندا و گوگان 
دس  آپارانلار،  ايشه  كيمي  دستجرد  سؤزو،   بو  گليريك.  توش  هندورينده  
سؤزونون قوردو اون )عدد( معناسيني و ياتوركلرين دس طايفا آديني بللنديرن 

و ائله جه ده يئرد سؤزونون ائله يورد اولدوغونو،  نظره آلميرلار. 
گوجلو  ايسه،  خودافرِين  دئمكدير.  تاپينماق  و  نيايش  سؤزو،  آفرين  ـ   7    
تاپيناجاق معناسيندادير. خود سؤزو،  هورات كندلريندن اولان خود اوغلو كند 

آديندا دا گؤرونمكده دير. 
   8  ـ هؤروكلو قيز يازيسي نين تيترينده كي قاني يلا، قاني لا يا دا  قانيلا كيمي 

يازيلسايدي، دوزراق اولاردي.
بابا سؤزلري،  آنا ـ آتا سؤزلري يازيلاندا،  آغالار ايله خانيملارين     9 ـ آتا ـ 

بيرليگي آرتيق اوزه چكيلير. 
   10 ـ  حضرت نوح توفاني نين تاريخي يازيلسايدي، ايلك يازينين مضمونو 

دولغون راق اولاردي. 
                                                                                        صمد چايلي

مكتوبا جواب: 
دَيرلی يازيچی صمد بی چايلی

بولتنلريميزی اوخويوب، بعضی سؤزلرين املاسينا  و بير نئچه  يئر آدی نين  دا 
اتيمولوژيسی حاقدا نكته ی نظرلرينيزی بيزه چاتديرديغينيز اوچون تشكر ائدير 
توصيه لره  و  سواللارا  بعضی  گلن  مكتوبدا  بيلديريريك،  منتدارليغيميزی  و 
و  چاتديرير  خيدمينيزه  ايضاحی  نئچه  بير  آشاغيدا  اولاراق  جواب  عمومی 
گله جكده درگيميز اوچون  هم ديرلی توصيه لرينيزی ، هم ده يئنی يازيلار و 

آراشديرمالارينيزی گؤزله ييريك:  
1- املا مسأله سينه گلديكده درگيميزين قبول ائديب ، تطبيقينه چاليشديغی املا 
قايدالاری، اساسا   »تورك ديلی اورتوگرافی سميناری«نين آلديغی قرارلاردير. 
البته معين استثنالاردا وار او جمله دن بو كی ارشاد ناظيرليگی نين كيتاب نشرينده 
اورژينال  بيز ده عرب كؤكنلی كلمه لرين عموما  قويدوغو محدوديتلره گؤره 

ايملاسيله يازيلماسينی مصلحت گؤرموشوك. 
اورادا  اوچون  وئرديگيميز  اختصاص  لهجه لره  و  فولكلور  درگيميزی    -2
ثبت  دا  آغيزلارينی  و  شيوه  عاييد،  ائلاتينا  ايله  يئرلری  مختلف  آذربايجانين 

ائتمك مجبوريتينده ييك.  

بيلديگينيز كيمی يئرل آغيزلاری يازييا آلماق اوچون بوتون خالقلاردا اولدوغو 
كيمی بير نئچه اؤزل حرفين ده تعريفلنمه سی لازيمدير.  

بيز بو حرفلرين نئچه سينی  ائل بيليمی نين يئرل سؤزلر اؤزل ساييلاری اولان 1389 
ايل نومره لريميزده هم لاتين و هم عرب آلفابه سينده بير تابلودا وئرميشيك.

بيزيمله  ملاحظه لرينيزی  اتيمولوژی  اؤز  حاقيندا  آدلاری  يئر  بعضی   -3
اتيمولوژی  كی  سانيريق  بئله  آنجاق   ، ائديريك  تشكر  اوچون  پايلاشديغينيز 
دا  داها  حاقدا   بو  اولماز.  دوغرو  كئچيرمك  املاميزا  درحال  لرينی  نظريه 
بعضی  ايل لرده  سون  عموما  دئسك  سؤزله  باشقا  لازيمدير.   اولماق  صبيرلی 
فعاللار طرفيندن ايرلی سورولن بو بحثلرين هله قاباغی آچيقدير و بير چوخو 
حاقدا هئچ بير عمومی اجماع يوخدور. اونونچون گون بحثلرينی غاليبا سنت لره 
ترجيح ياناشماغی  احتياطلا  اولدوقجا  ائتمكده  داخل  مقوله سينه  املا   دايانان 

ائديريك.                                                
                                        

                                                                     درين سايغيلارلا
                                                                ائل بيليمی رداكسييا هئيتی

فولكلور داراغي ايله
يئرل سؤزلر- قره داغ1

             توپلايان: ائل اوغلو

آجی سايا )Aci saya(: بيتكی نوعودور. بولاغ اوتو دا دئييرلر.
آييرتماج)Ayırtmac(: آيريلان يئر.

ال آوخار)Əl avxar(: يئرده قالميش، يئمين تؤكونتوسو
اوزان اولماق)Ozan olmaq(: دئيينمك. آجيقلی  ـآجيق سيز بير باشا دانيشماق، يانشاماق.

اوونه)Övnә(: غذا يئمك وعده سی.
اينجه وارانا)İncә varana(: نه ياخشی كی، ياخشی كی.

بزر وان قوردو)Bәzrәvan qurdu(  قارا. يؤند م سيز و قارا آدام.
قاب.  بؤيوك  )ليوان(  بارداغيندان  سو  كيچيك،  دولچادان   :)Budulğa(بودولغا

گؤيوم، مشقفه.
پالاخ)Palax(: آلاق نوعو، يازين اوللرينده گؤير ر. آرپا بوغدا زمی سينده اولار.

 ـقارا جييرين آراسيندا اولان، اونلاری آيری ساخلايان ات. پرخان)Pәrxan(:  قان ايله آغ 
پرخش له مک)Pərxəşləmək(: آرانی خاراب ائله مك، ساواشماق

پرشيم)Pәrşim(:  شومدان سونرا اكين ايشی، ايكينجی شوخوم.
 )2 اولماق.  مانع  يئتيرمك،  ضرر  ايشينه  بيرينين   )1 :)Pәl vurmaq(وورماق پل 

حيوانين آشا ـ آشا گئتمه سی، ديغيرلانماسی.
تاسيرغا)Tasırğa(: يورغون ـ پوزغون. چوخ ايشله مكدن اولار.

تايار)Tayar(:  امكانلی آدام. هر نه يی اولان آدام.
تله مک)Tәlәmәk(:  آناسی اؤلن قوزونو باشقا قويونا عادت وئرمك
جئه لشمک)Cehlәşmәk(:  مرافعه ائله مك، داعوا هنگی دَييشمك.

جيغ)Ciğ(:  داری چؤرگی.
چور)Çor(: زهرين بير نوعو دور. خسته ليگه ده دئيرلر

چيچک)Çiçәk(: قويون خسته ليگی. جييريندن خسته ليك توتان قويونلار.
چيم جيزديق)Çim cızdıq(: ياغلی، لاپ ياغلی شئيلر.

خووات)Xuvat(:  )خوفات(غم، غصه )ائله مك(.
و  ييغيب  تره  آراسينا  واخت،  بيشيريلمه ميش  چؤرگی نين  يوخا   :)Xitab(خيتاب

قاتلايـيب، آراسيندا اولان تره  ايله بيشيريلن چؤر ك.
______________

1- ائل ديلي و ادبياتي، 6- جي سايي، ص 13، خرداد 1382

دوققوز ـ دونو)Doqquz- donu(:  قاراداغدا وحشی ميوه نوعو. داری يا اوخشار 
قيرميزی رنگ لی اولار

دولاب آدام )Dulab adam(:  دولاشيق آدام، دردسره سالان آدام.
 ـقاراسی وار  ـقارانين سايماق واحدی. فيلان كسين 10 ديرناق مال  ديرناق )Dırnaq(:  مال 

سالمانچا)Salmança(:  بيتكی نوعودور. آيران آشيندا استفاده اولونار.
سودور ـ سوموك)Südür-sümük(: اويون دور، گئجه آيدينليقدا اوينارلار. آغ 

سومويو آتارلار يئره، سونرا اونو آختاريب تاپارلار.
سومو )سوسو(گلمک)Sümü gәlmәk(: قورخوتماق.

سوغان ـ سو)Soğan- su(:  ياغ ـ سو و سوغان ايله حاضيرلانان خوروش، ات سيز شوربا.
سَيه نک )Sәyәnәk(: اعصاب خسته ليگی توتان حيوانلاردا چوخ ايشله نر.

سيراغايين)Sırağayın(: دونه نين دونن كی گونو، ايكی گون بوندان قاباق كی گون.
 ـ شومو)Şomun- şomu(: بيتكی نؤعودور. آيران آشيندا، خيتاب دا استفاده اولونار. شومون 

قره ـ قينجيق)Qәrә-qıncıq(:  قره قانچير.
قوروموش  اونلارين  اوتارانلار،  حيوان  مال  دير.  آدی  قيغ مره)Qığmәrә(: اويون 

قيغ لاری ايله، قيغ مره اوينارلار.
آغزينين  كسرين  باشقا  يا  و  كلنتی نين  ـ  اوراغين   :)köpüşkәmәk(كؤپوشكه مک
خاراب  دؤيرلر،  آنجاق كسمز.  دئييل،  كوتلمك  ]كوپوشكه دی[.  اولماسی  خاراب 

اولار دئيرلر: اوراغين آغزی كؤپوشكه دی
گؤتوروب  دولو  آراسی  چؤرگين  ياوانليغی   :)köşküllәmәk(كؤشكولـلـه مک
يئمك، چؤرگی قيف شكلينده بوكمك. سوتو چوره كله يئينده چؤرگی كوشكول 

ائلرلر. آغيزا چوخلو سوت آپارار.
كوله چرشنبه)külә çәrşәnbә(:  ايلين آخير چرشنبه سيندن قاباقكی چرشنبه.

كوله لمک)külәlәmәk(:  يال ـ قويروغونو قيرخماق.
لايام ـ لاتايير)Layam- Latayır(:  يامان ـ يوْووز، پيس سؤيوشلر

لوَيند)Lәvind(:  خاصيت سيز ]عارسيز آدام[.
ماريتماق)Marıtmaq(: دقت له باخماق، باخديقدا گؤزو چكمه مك.

ور ز ن)Vәrәzәn(:  گله جك عبارتده »ياخشی/ بتر« آنلامينا گلير. ]منی ور زن گونه 
قويدون. منی ياخشی گونه  قويدون[.

هوزوكو)Huzuku(:  زور دئيه ن آدام. زورلا ايشلرينی يئرينه يئتيرن آدام، هوزو بی.
ياسدانچا)Yasdança(:  ياستی يئر، هوندورلوكده اولان ياستی، هامار يئر.

يهرسيز  مينديم=  يالخايی  ]آتی  چيلپاق  پالتارسيز،  يالخايی)Yalxayı(: چولسؤز، 
مينديم[.

ائل بيليمي درنگي، آذربايجان خالق يئمكلريني توپلاييب، چاپ ائتمک اوچون، عموم 
يئييلن  و كند ده حاضيرلانيب  بؤلگه   ياشاديغي شهر،  اؤز  ايسته يير  اوخوجولاريندان 
آدرسه  الكترونيک  وئريلن  توپلاييب  اساسلاناراق  بيلگيلره  گلن  آشاغيدا  يئمكلري 

گؤندرسينلر. 

1- يئمكلرين هانسي زومره يه عاييد اولماسي قيده آلينماليدير. اساس زومره لر بونلارديلار:
   1-1- آشلار و شوربالار

   1-2- پلوولار
   1-3- خوروشلار

   1-4- ايچمكلر
   1-5- توره  يئمكلري

   1-6- شيله لر
   1-7- شيريني لر

   1-8- كوفته لر
   1-9- دولمالار

   1-10-  چؤركلر
   1-11-  كبابلار

   1-12- يونگول يئمكلر
2- يئمگين يئرل آدي و باشقا آد واريانتلاري قيده آلينماليدير.

3- يئمگين هانسي بؤلگه لرده پيشيريلمه سي يازيلماليدير.
4- يئمگين تاريخي و هانسي دؤوره ده يارانماسي بللي اولورسا يازيلماليدير.

حجم  اولماليدير.  بللي  اولچوسو  باخيميندان  حجم  يا  و  آغيرليغي  ملزمه لرينين  يئمك   -5
 ،)220 cc( اؤلچولري بونلاردان عبارتدير: چاي قاشيغي، موراباّ قاشيغي، يئمك قاشيغي، ليوان

.)cc100( استكان
6- يئمگين پيشيرمه سينه  هانسي آراجلارين )ابزارلارين( لازم اولماسي يازيلماليدير. 

7- يئمگين پيشيرمه سينه هانسي تعريفي ان چوخ 200 كلمه ده سونولماليدير.
8- يئمگين پيشيريليب سونولموش حاليندان ان آزي بير شكيل گؤندريلمه ليدير. 

حؤرمتلي يازارلاردان رجا اولونور، توپلاديقلاري يازيلارين قايناق شخصي نين؛ )آدي، 
سوي آدي، دوغولدوغو ايلي و يئري، ساواديني هابئله ياشاديغي يئري( يازيلاريندا 

قيد ائديب، قايناق شخص و اؤزلرينين شكليني ده گؤندرسينلر.
  )ah.oyaq@gmail.com(                                                                              

  بيلديري

بو ساييدا توپلانيب يايينلانان              
ماترياللارين جغرافياسي


